
“Humo-Arena” саройида Наврўз байрамига бағишланган тантанали тадбир бўлиб ўтди
Бугун қир-адирлар, боғу роғлар фай-

зи бир гўзал. Майсалар бўй кўрсатиб, гул 
ифори оламни тутган, дов-дарахтлар гулга 
бурканмоқда. 21 март — Наврўз тонги эса 
янада файзли бошланди. Янги кунимиз-
ни обираҳмат билан сийлаган, юртимизга 
қут-барака, элимизга ризқ улашган ёмғир-
дан сўнг табиат ифоридан диллар яйрайди. 
Она замин нафаси бободеҳқонларни, тад-
бирли элимизни дашту далаларга чорла-
моқда. Ҳа, бу кўклам тароватидан, Наврўз 
фалсафасидан ҳаётий мужда.

Шундай чоғда киши қалби шеър бўла-
ди. Шоиримиз Абдулла Ориповни эслай-
миз: 

Яна кўнгиллардан рутубат кетди, 
Яна шуълалардан қамашмоқда кўз. 
Яна дилдорликнинг фурсати етди, 
Демак, Баҳор келди, 
Келмоқда Наврўз!
Бу кун Тошкент ҳам ўзгача безанган. 

Пойтахт табиати баҳор ифори билан ма-
йинлашган. “Humo-Arena” саройи, унинг 
атрофи эса янада гўзал тусга кирган — ба-
ҳорий рамзларга бурканган. Унга элтувчи 
йўллар, сарой атрофи барчамизнинг фахру 
ғуруримиз рамзи — байроқларимиз билан 
безатилган. Уларнинг майин ва танга ёқа-
диган баҳорий эпкинлар таъсирида оҳис-
та ҳилпираб туриши киши қалбида ўзгача 
фахр туйғусини уйғотади.

Муҳташам саройда Наврўз байрамининг 
бош тадбири бўлиб ўтади.

Меҳр-оқибат, хайру саховат, эзгу амаллар, 
бунёдкорлик, ободлик ва фаровонлик танта-
насига таклиф қилинганлар қалбида қувонч 
ва фахр ҳисси жўш ураётганини сезасиз. 
Улар орасида сенаторлар, депутатлар, ҳуку-
мат аъзолари, давлат ва жамоат арбоблари, 
илм-фан, маданият ва санъат намояндалари, 
тадбиркорлар, нуронийлар, ёшлар, ҳудудлар-
дан келган меҳмонлар, хуллас, кенг жамоат-
чилик вакиллари бор.

Биз ҳам — икки ҳамкасб байрам сари шо-
шиламиз. Йўл-йўлакай суҳбатимиз бу йилги 
кўкламнинг баракали келаётганидан бошла-
нади.

— Ўтган куни Кўкдала томонларга бориб 
келдим. Далаларни бир оз пиёда кездим. Ба-
ҳор оби-тобида келяпти. Қир-адирлар кўм-
кўк, чорва кўкка тўя бошлабди. “Деҳқончи-
лигимиз осмондан ёғадиган баракага боғлиқ, 
Худо хоҳласа, бу йил сув мўл бўлади”, деяпти 
қишлоқ одамлари.

— Мен ҳам яқинда Нуротада бўлдим. 
Оқтову Қоратов бошида оппоқ қорларни 
кўрдим. Кеча қишлоқдош бир акамиз қўн-
ғироқ қилди. Тоғ ёнбағирларидаги қиш-
лоқ сойларидан сув кела бошлабди. “Бу 
сойларда сув кўрмаганимизга ҳам анча 
бўлган эди”, дейди. Қувонади, меҳмонга 
чорлайди. Гапи дадил. У баҳорнинг бара-
кали келаётганидан руҳ оляпти, деб ўйлаб 
қўйдим.

“Humo-Arena” саройи меҳрли, саховат-
ли юртдошларимиз билан тўла. Уларнинг 
юз-кўзларидан, нигоҳларидан, сўзларидан 

бугунги кун шукуҳини, мамлакатимизда 
амалга оширилаётган ислоҳотлар самараси-
дан мамнунлик ҳиссини англаб олиш қийин 
эмас. 

Халқимизни байрам билан табриклаш 
учун Президентимиз Шавкат Мирзиёев ки-
риб келади.

Давлатимиз раҳбари халқимизни улуғ 
айём билан қутлар экан, янгиланиш ва яша-
риш фасли — Баҳор ва Наврўз байрамининг 
ҳаётимиз ҳамда жамиятимизда нечоғлиқ 
ўрин эгаллашини алоҳида таъкидлаб, жумла-
дан, шундай деди:

— Наврўзи олам фалсафаси бизнинг 
орзу-интилишларимиз, амалий ишла-

римиз билан узвий боғланиб кетганини 
бугун ҳар қадамда яққол кўриш мумкин. 
“Янги ҳаёт учун, Янги Ўзбекистон учун!” 
деган эзгу ғоя атрофида бирлашган хал-

қимизнинг олижаноб меҳнати билан мам-

лакатимизда янги-янги замонавий корхо-

налар, шинам уй-жойлар, ижтимоий ва 
маданий объектлар, йўл ва кўприклар, боғ 
ва хиёбонлар барпо этилмоқда. Юртимиз 
қиёфаси кундан-кунга обод ва гўзал бўлиб 
бормоқда.

Чиндан ҳам бугун юртимиз мутлақо янги 
қиёфа касб этган. Шунга монанд юртдошла-
римиз кайфияти ҳам кўтаринки. Улар қалби-
да бугуни кечадан кўра яхши бўлиши учун 
кураш, бахтли яшашга интилиш ҳисси жўш 
урмоқда.

Ассалому алайкум, азиз ва муҳтарам ва-
тандошлар!

Узоқ-яқиндан ташриф буюрган ҳурматли 
меҳмонлар!

Сиз, қадрдонларимни, кўпмиллатли бутун 
Ўзбекистон халқини барчамиз соғиниб кут-
ган Наврўзи олам билан самимий муборакбод 
этишдан бахтиёрман.

Бугун фасллар алмашиб, еру кўкда ило-
ҳий мўъжизалар юз бермоқда. Янги кун, янги 
мавсум, янги ҳаёт нафаси бошланмоқда. Та-
биат уйғониши билан зимистон кечалардан 
зериккан кўнгиллар яшариб-яйрамоқда.

Албатта, бугунги шодиёна байрамни эл-
юртимиз билан муаззам “Янги Ўзбекистон 
боғи”да ўтказишни ният қилган эдик. Лекин 
ҳаммамиз кўриб турибмиз — сўнгги кун-
ларда ҳаво совиб, ҳарорат бир оз пасайиб 
қолди. Бугун оби раҳмат ёмғирлари билан 
осмондан ризқу рўз, қут-барака ёғмоқда. 
Ҳаммамиз бу ҳолатни шукроналик билан қа-
бул қиламиз.

Мана шу муҳташам саройда туриб, барча-
барчангизга энг эзгу ва самимий тилакларим-
ни изҳор этишга ижозат бергайсиз.

Хуш келибсан юртимизга, гўзал Наврўз!
Олам сен билан нурга тўлсин!
Шарқона Янги йил ҳаммамизга муборак 

бўлсин!
Қадрли дўстлар!
Мана шу қувончли кунларда она зами-

нимиз, жонажон Ўзбекистонимиз бамисоли 
улкан ва муҳташам бир сайилгоҳга айлан-
моқда. Фарғона водийсию Сурхон ва Қаш-
қадарё тоғларида, Хоразм ва Қорақалпоқ 
диёрида, Самарқанду Бухоро, Навоийнинг 
гўзал боғларида, Жиззаху Сирдарё кенг-
ликларида, Тошкент воҳасининг ям-яшил 
адирларида, азим пойтахтимиз майдонла-
рида эл-юртимиз сайил-томошалар ўтка-
зиб, Наврўзни шоду хуррамлик билан кутиб 
олмоқда.

Наврўзи олам фалсафаси бизнинг орзу-
интилишларимиз, амалий ишларимиз билан 

узвий боғланиб кетганини бугун ҳар қадамда 
яққол кўриш мумкин. “Янги ҳаёт учун, 
Янги Ўзбекистон учун!” деган эзгу ғоя ат-
рофида бирлашган халқимизнинг олижаноб 
меҳнати билан мамлакатимизда янги-янги 
замонавий корхоналар, шинам уй-жойлар, 
ижтимоий ва маданий объектлар, йўл ва кўп-
риклар, боғ ва хиёбонлар барпо этилмоқда. 
Юртимиз қиёфаси кундан-кунга обод ва гў-
зал бўлиб бормоқда.

Инсон қадрини улуғлаш, унинг ҳаётий 
манфаатлари ва ижтимоий ҳимоясини таъ-
минлаш, эҳтиёжманд аҳоли қатламларини 
қўллаб-қувватлаш, миллати, тили ва динидан 
қатъи назар, ҳар бир юртдошимизга меҳр ва 
эътибор кўрсатиш фаолиятимиз мезонига ай-
ланмоқда.

Мамлакатимиздаги дўстлик ва ҳамжиҳат-
лик муҳити, яхши қўшничилик, тинчликсе-
вар ташқи сиёсат туфайли халқаро майдонда 
Ўзбекистонимизнинг обрў-эътибори юксал-
моқда.

Наврўзи оламнинг инсонпарварлик, тинч-
лик ва бағрикенглик каби қадриятларига уй-
ғун ва ҳамоҳанг бундай ишларимизни биз 
келгусида янада кенгайтирамиз.

Муҳтарам юртдошлар!
Наврўзи олам бизни бутун борлиқни, ав-

валамбор, ер ва сув, ҳайвонот ва ўсимлик 
дунёсини, соф ҳавони асраб-авайлаб, она 
табиатга меҳрибон фарзанд бўлиб яшашга 
даъват этади.

Ана шундай эзгу чорловга жавобан бугун-
ги кунда юртимизда улкан ишлар амалга оши-
рилмоқда, Наврўз ҳашарлари ўтказилмоқда. 
Жумладан, “Яшил макон” лойиҳаси доираси-
да миллионлаб мевали ва манзарали кўчатлар 
экилмоқда, янги боғу роғлар барпо этилмоқда.

Қадимий қўшиқларимизда Наврўз хази-

налар очиладиган барака айёми, деб та-
раннум этилади.

Мана, бугун миришкор деҳқон ва фермер-
ларимиз, боғбон ва чорвадорларимиз янги 
меҳнат мавсумини бошламоқда.

Илоҳим, бободеҳқонларимизнинг омади-
ни, бахтини берсин!

Дарёларимиз сувга тўлиб, ҳосилимиз мўл 
бўлсин!

Азиз дўстлар!
Ёшлик — инсон умрининг баҳори, 

унинг Наврўз байрамидир. Ёшлик — 
одамзод камолот осмонида юлдуздек ча-

рақлайдиган бебаҳо даврдир.
Янги Ўзбекистон фарзандлари — юзлаб, 

минглаб ўғил-қизларимиз турли соҳалардаги 
ютуқлари билан бу фикрни амалда исботла-
моқдалар. Уларнинг куч-ғайрати, эзгу ҳара-
катларига қанот бериш мақсадида биз жорий 
йилни мамлакатимизда “Ёшлар ва бизнесни 
қўллаб-қувватлаш йили” деб эълон қилдик.

Чунки доимо изланиш, ташаббус ва ян-
гиликка, ўзлигини намоён этишга интилиш 
ёшлик ва тадбиркорликка хос фазилатлар ҳи-
собланади.

Бу ҳақда гапирганда, бир фикрга алоҳи-
да урғу беришни истардим.  Тадбиркорлик, 

ишбилармонлик азал-азалдан халқимизнинг 
қонида, онгу тафаккурида яшаб келмоқда. 
Эл-юртимиз қадим замонлардаёқ қўлигул 
уста ва ҳунармандлари, миришкор деҳқонла-
ри, етти иқлимни кезган савдогарлари, ноёб 
маҳсулотлари ва ноз-неъматлари билан бутун 
дунёга донг таратган.

Бугунги кунда Ўзбекистонда янги тадбир-
корлар авлоди ана шу анъанани муносиб да-
вом эттириб, дадил майдонга чиқмоқда. Энг 
муҳими, бизнес соҳаси нафақат иқтисодий, 
балки ижтимоий ҳаётимизда ҳам ҳал қилувчи 
кучга айланмоқда.

Биз ишбилармонлик муҳити ривожи 
учун янада кенг имкониятлар яратиб бера-
миз. Жорий йилда қабул қилинган давлат 
дастуридаги мақсадларга 36,5 триллион 
сўм ва 460 миллион доллар маблағ йўнал-
тириш белгилангани ҳам бу фикрни тасдиқ-
лайди.

Мамлакатимизда ўзини ўзи бошқариш 
органлари фаолиятини янги босқичга 
 кўтариш, жамиятимизда маҳалланинг ўрни 
ва нуфузини янада юксалтириш, инсон қад-
рини улуғлашга қаратилган кенг кўламли 
ислоҳотларни амалга ошириш, маҳаллабай 
ишлаш тизимини самарали йўлга қўйиш 
борасидаги катта хизматлари, кўп асрлик 
анъаналаримизни асраб-авайлаш, халқи-
миз орасида дўстлик ва ҳамжиҳатлик му-
ҳитини мустаҳкамлаш, оила институтини 
ҳар томонлама қўллаб-қувватлаш, соғлом 
турмуш тарзини тарғиб этиш, ёш авлодни 
она Ватанга муҳаббат ва садоқат, миллий 
ва умумбашарий қадриятларга ҳурмат ру-
ҳида тарбиялаш ишларига қўшган муносиб 
ҳиссаси учун қуйидагилар мукофотлансин:

“Меҳнат шуҳрати” 
ордени билан

Исматова Адибахон Косимовна — 
Избоскан туманидаги “Шодлик” маҳалла 
фуқаролар йиғини хотин-қизлар фаоли, 
Андижон вилояти

“Дўстлик” ордени билан

Бегматов Учкун Равшанович — 
Пахтачи туманидаги “Қарнабота” маҳал-
ла фуқаролар йиғини раиси, Самарқанд 
вилояти

Кўп миллатли халқимизнинг она юрт ва табиатга 
меҳр-муҳаббат ва ғамхўрлик, эзгулик ва бағрикенг-

лик, бунёдкорликка интилиб, дўстлик ва тотувлик-

да яшаш, тинчлик ва фаровонликнинг қадрига етиш 
каби  олижаноб қадриятларини ўзида мужассам этган 
қадимий байрам — Наврўзи олам муносабати билан 

Ўзбекистон Республикаси Президенти номига хори-

жий давлатлар ва ҳукуматлар, халқаро ташкилотлар 
 раҳбарлари, таниқли жамоат арбобларидан самимий 
табриклар келмоқда.

Хорижий етакчилар ва ҳамкорлар мамлакатимиз-

даги аҳоли ҳаёт даражаси ва сифатини оширишга 

қаратилган ортга қайтмас сиёсий янгиланишлар ва 
ижтимоий-иқтисодий ислоҳотларни юксак баҳолаб, 
уларни тўлиқ қўллаб-қувватлашини, давлатимизнинг 
халқаро майдондаги нуфузи сезиларли даражада мус-

таҳкамланганини қайд этиб, Ўзбекистон халқига бар-

давом равнақ тилакларини изҳор этмоқда.

Ҳурматли Президент жаноблари!
Сизга Хитой тақвими бўйича Янги йил муно-

сабати билан йўллаган табрик мактубингиз учун 
самимий миннатдорлик билдиришга ҳамда Хитой 
ҳукумати ва халқи номидан, шахсан ўз номимдан 
Сизни ва Ўзбекистон халқини анъанавий байра-
мингиз — Наврўз билан чин дилдан қутлашга 
ижозат бергайсиз.

Яқинда Хитойга амалга оширган давлат таш-
рифингиз давомида биз сермазмун ва самарали 
музокаралар ўтказиб, Хитой билан Ўзбекистон 
ўртасида барча шароитда ҳар томонлама стра-
тегик шерикликни ривожлантиришимиз ва Хи-
той — Ўзбекистон умумий тақдир ҳамжамия-
тини юксак ишонч билан барпо этишимизни 
эълон қилдик, бу эса икки  давлатнинг турли 

Ҳурматли Президент жаноб-

лари!
Қўшма Штатлар халқи номи-

дан Сизга ва Ўзбекистон халқига 
уйғониш ва янгиланиш элчиси — 
Наврўз айёми муносабати билан 
энг эзгу тилакларимизни йўлла-
моқдаман.

Ўтган йил давомида биз Марка-
зий Осиё ва ундан ташқарида тинч-
лик ва фаровонликни таъминлаш 
учун халқларимиз билан дўстлик ва 
мамлакатларимиз ўртасидаги стра-
тегик шерикликни мустаҳкамлаш 
борасида ҳамкорлик қилдик. Қўш-
ма Штатлар ушбу янги  имкониятлар 

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

даврида  Ўзбекистоннинг ислоҳот-
лар ва тараққиёт йўлини қўллаб-
қувватлайди. Мен халқларимиз ва 
дунёдаги барча инсонларга янада 
яхши келажак қуриш йўлида мам-
лакатларимиз биргаликда ишлаши 
учун янги имкониятларни интизор-
лик билан кутаман.

Наврўз муборак!
Ҳурмат билан,

Жозеф БАЙДЕН,
Америка Қўшма Штатлари 

Президенти

соҳалардаги ҳамкорлиги учун янги тарихий им-
кониятларни очади.

Мен Хитой — Ўзбекистон муносабатларини 
ривожлантиришга алоҳида эътибор қаратаман 
ва халқларимиз анъанавий дўстлигини мустаҳ-
камлаш, Хитой — Ўзбекистон умумий тақдир 
ҳамжамиятини барпо этишни катта амалий маз-
мун билан бойитиш сари давлатларимиз модерни-
зациясига кўмаклашиш мақсадида кўп қиррали ва 
ўзаро манфаатли ҳамкорликни кенгайтириш бора-
сида Сиз билан биргаликда ишлашга тайёрман.

Сизга мустаҳкам соғлиқ ва фаолиятингизда 
муваффақиятлар, дўст Ўзбекистон халқига бахт-
саодат ва фаровонлик тилайман.

Си ЦЗИНЬПИН,
Хитой Халқ Республикаси Раиси

САМИМИЙ ¯УТЛОВЛАР

Дунёдаги вазият тобора мураккаб ва таҳликали тус олаётган ҳозирги кунда 
Наврўз Ер юзида турли халқлар ва миллатлар  ўртасида тинчлик ва ҳамкорликни 

мустаҳкамлашдек эзгу мақсадга хизмат қилмоқда.2 СИЁСАТ

Бошланиши 1-бетда

Бошланиши 1-бетда

Оилавий тадбиркорлик ва ўзини ўзи банд 
қилиш дастурлари доирасида 50 мингдан 
зиёд юртдошларимизга Бизнесни ривожлан-
тириш банки орқали зарур молиявий ва мод-
дий ёрдам кўрсатилади. Жумладан, уларга 
гаров талабисиз 100 миллион сўмлик имтиёз-
ли кредитлар ажратилади. Бундан ташқари, 
ўрта бизнес вакилларига 1,5 миллиард сўм-
гача бўлган имтиёзли кредитлар 7 йил муд-
датга берилади. Умуман, жорий йилда барча 
турдаги тадбиркорлик дастурлари доирасида 
2 миллионга яқин аҳолига молиявий кўмак 
кўрсатилади.

Мухтасар айтганда, Янги Ўзбекистонни 
тадбиркорлик ва бизнес учун энг қулай ва жо-
зибадор мамлакатлардан бирига айлантириш 
йўлида янги амалий қадам қўямиз.

Бугунги кунда юртимиз ёшлари халқаро 
фан олимпиадаларида, маданият ва санъат, IT 
ва спорт йўналишларидаги нуфузли танлов 
ва фестивалларда фаол иштирок этиб, ғолиб 
ва совриндор бўлиб келаётганлари барчамиз-
ни қувонтиради.

Биргина мисол. Навқирон спортчилари-
миз ўтган йили Осиё ўйинларида 22 та ол-

тин, 18 та кумуш, 31 та бронза медалини 
қўлга киритиб, Ўзбекистоннинг ушбу мусо-
бақалардаги рекордини янгиладилар.

Хабарингиз бор, яқинда машҳур шахмат 
гроссмейстери — Нодирбек Абдусатторов 

Прага халқаро турнирида муддатидан ол-
дин ғалаба қозониб, жаҳондаги энг кучли 
тўртта шахматчининг бирига айланди.

Келинглар, шу улуғ айём кунда барчамиз 
астойдил ният қилайлик: Нодирбекка тез 
кунларда Ватанимизга жаҳон шахмат тожини 
олиб келиш насиб этсин! Сен бунга албатта 
қодирсан, Нодирбек ўғлим! Бутун эл-юрти-
миз сендан шу буюк ғалабани кутмоқда.

Энг қувонарлиси, бундай юксак марралар-
ни забт этишда қизларимиз ҳам ўғлонлари-
миздан қолишмаяпти. Хусусан, истеъдодли 
қизимиз Зайнаб Дайибекова қиличбозлик бў-
йича Перуда бўлиб ўтган жаҳон кубоги ўйин-
ларида Ўзбекистон спорти тарихида биринчи 
марта бронза медалини қўлга киритди.

Яна бир маҳоратли қизимиз Шаҳина Йи-
гиталиева эса Параосиё ўйинларида найза 
отиш бўйича олтин медалга сазовор бўлиб, 
мазкур мусобақалар рекордини янгилади.

Азиз спортчи фарзандларим, сизларни 
олдинда ғоят муҳим ва улкан синов — Па-
риж Олимпиадаси ва Паралимпия ўйинла-
ри кутмоқда. Жаҳоннинг энг зўр спортчи-
лари беллашадиган ана шу мусобақаларда 
Ўзбекистон байроғини баланд кўтариб, 
юртимизга қўша-қўша медаллар, ютуқ ва 
совринлар олиб келасиз, деб ишонаман.

Барчангизга ғалаба ёр бўлсин!
Ҳурматли байрам иштирокчилари!
Наврўзнинг ўлмас руҳи, айниқса, маҳал-

лаларимиз ҳаётида яққол намоён бўлмоқда.

Барчангиз гувоҳсиз, кейинги икки-уч ойда 
бу соҳада қандай катта ўзгаришлар юз берди! 
Маҳаллани қўллаб-қувватлаш кенгашлари, 
Ўзбекистон маҳаллалари уюшмаси ва унинг 
ҳудудий тузилмалари ташкил этилди. Ҳамма 
соҳа ва йўналишлар бўйича “маҳалла еттили-
ги” тизими самарали фаолият олиб бормоқда.

Албатта, бу тизимни ташкил этганимиз, шу 
борадаги тадбиркорликни ривожлантириш, 
аҳоли бандлиги ва даромадини ошириш, кам-
бағалликни қисқартиришга қаратилган дастур-
ларимиз замирида катта ҳаётий маъно бор.

Ана шу ишларимизни кучайтириш мақса-
дида Сирдарё вилоятининг Сайхунобод тума-
нида янги тажриба жорий этилмоқда.

Бу борада, айниқса, томорқа ерларидан 
унумли фойдаланиш, томорқа эгаларини за-
рур восита ва ресурслар билан таъминлаш, 
улар етиштирган маҳсулотга бозор топиб 
бериш учун кўмаклашиш, ҳар қайси оила ва 
маҳаллада кичик-кичик ишлаб чиқаришлар-
ни йўлга қўйиш, сервис ва хизмат турларини 
кўпайтириш асосий мақсадимизга айлан-
моқда.

Ўзингиз тасаввур қилинг, ҳозирги вақтда 
мамлакатимиз бўйича беш ярим миллионта 
хонадонда 510 минг гектар — эътибор бе-
ринг — 510 минг гектар томорқа ерлари бор. 
Бу — ҳали тўла ишга солинмаган улкан им-
коният, катта бойликдир.

Барчамизга аёнки, Ўзбекистон шароити-
да ана шундай имкониятлардан фойдаланиб, 

астойдил меҳнат қилган одам ҳеч қачон кам 
бўлмайди.

Мана, сўнгги икки йилда Ўзбекистонда 
камбағаллик даражасини 17 фоиздан 11 фоиз-
га туширишга эришдик. Албатта, бу натижа-
лар ўз-ўзидан бўлаётгани йўқ. Шу даврда 900 
мингга яқин аҳолига қарийб 20 триллион сўм 
имтиёзли кредит, 200 мингдан зиёд фуқаро-
ларга 1,5 триллион сўм субсидия, қарийб 700 
минг оилага эса деҳқончилик учун 200 минг 
гектар ер ажратиб берилгани бу борада муҳим 
аҳамиятга эга бўлди.

Энг асосийси, тадбиркорлик, жумладан, 
томорқадаги меҳнат, одамни, айниқса, ёш-
ларни жисмоний ва маънавий тарбиялай-
ди, уларни ўз кучи ва имкониятига ишониб 
яшашга ўргатади.

Таъкидлаб айтмоқчиман: давлатимиз бун-
дай фаол инсонларни доимо қўллаб-қувват-
лайди.

Масалан, хонадонлардаги томорқада 
етиштириладиган маҳсулотларни сотиб олув-
чи, қайта ишловчи, шу маҳсулотларни экс-
порт қилувчи тадбиркорларга 300 миллион 
сўмдан 1 миллиард сўмгача грант берилади. 
Бундан ташқари, бўш ерларда саноатбоп да-
рахтлар ўстириш, чорвачилик, балиқчилик, 
паррандачилик, асаларичилик учун қўшимча 
имкониятлар яратилади.

Бу чора-тадбирларни амалга ошириш 
учун мамлакатимиз иқтисодиёт комплек-
сининг барча раҳбар ва ходимлари маҳалла 

 даражасига тушиб, ишни ташкил этишга 
масъул ва жавобгар бўлади.

Рўзаи рамазон кунларида яхши ният 
билан Сайхунободда бошланган тажриба 
бутун юртимиз бўйлаб кенг тарқалади, деб 
ишонаман.

Албатта, бу осон иш эмас. Лекин қанчалик 
қийин бўлмасин, ўз касбининг устаси ва фи-
дойиси бўлган халқимиз, тоғни урса толқон 
қиладиган азамат ёшларимиз билан барчамиз 
биргаликда бу вазифани амалга оширишга 
қодирмиз.

Табиийки, бу борада фуқаролик жамияти-
нинг ноёб намунаси бўлган маҳалла етакчи 
ўрин тутади.

Шу боис, маҳаллани қўллаб-қувватлаш, 
уни янада ривожлантириш доимо эътибори-
миз марказида бўлади. Чунки маҳалла бу — 
меҳр ва аҳиллик қўрғонидир. Маҳалла — 
оқкўнгил, бунёдкор халқимиз қалбининг 
кўзгусидир.

Фурсатдан фойдаланиб, 22 март куни 
мамлакатимизда нишонланадиган Маҳал-

ла тизими ходимлари куни билан барча 
юртдошларимизни, жонкуяр ва фидойи 
маҳалла фаолларини чин юракдан табрик-
лаб, уларнинг ишларига муваффақият ти-
лаймиз.

Қадрли дўстлар!
Дунёдаги вазият тобора мураккаб ва таҳ-

ликали тус олаётган ҳозирги кунда Наврўз 
Ер юзида турли халқлар ва миллатлар 

 ўртасида тинчлик ва ҳамкорликни мустаҳ-
камлашдек эзгу мақсадга хизмат қилмоқда.

Бугунги даврамизда Ўзбекистонда 
фаолият кўрсатаётган дипломатик кор-
пус намояндаларини кўриб турганимдан 
ғоят мамнунман. Фурсатдан фойдаланиб, 
хорижий давлатларнинг муҳтарам элчила-
рини, халқаро ташкилотлар вакилларини 
самимий қутлаб, уларнинг мамлакатлари ва 
халқларини 21 март — Халқаро Наврўз 
куни билан муборакбод этиб, барчаларига 
қизғин салом ва табрикларимизни йўллай-
миз.

Бу йилги Наврўз байрами фазилатли Рама-
зон ойида бўлиб ўтаётгани унинг файзу таро-
ватини янада зиёда қилмоқда.

Ушбу муборак айёмда мамлакатимиз мў-
мин-мусулмонларини, бутун ислом умматини 
яна бир бор қутлаб, уларнинг чин дилдан қи-
лаётган дуолари ижобат бўлишини Парвар-
дигори оламдан сўраймиз.

Азиз ва муҳтарам ватандошларим!
Мана шу баҳорий лаҳзаларда барчамиз 

улуғ аждодларимизнинг тилакларига қўши-
либ, илоҳим, ҳар кунимиз Наврўздек гўзал, 
Наврўздек файзли ва мазмунли бўлсин, 
деб ният қиламиз.

Барчангизга сиҳат-саломатлик, янги ютуқ 
ва зафарлар, оилавий бахт ва фаровонлик ти-
лайман.

Юртимиз тинч, халқимиз омон бўлсин!
Наврўзи олам барчамизга муборак  бўлсин!

Ассалому алайкум ва раҳматуллоҳи ва бара-
котуҳу,

Наврўз байрами муносабати билан Сиз, 
 Жаноби Олийларига самимий табрик ва тилак-
ларимни изҳор этиб, Сизга йил давомида фаро-
вонлик ва хайру барака тилашдан мамнунман.

Дўст мамлакатингиз ва халқингизнинг осо-
йишталиги ва равнақи йўлидаги барча орзу-
умидларингиз ва интилишларингиз рўёбга чи-
қишини сўрайман.

Фурсатдан фойдаланиб, Сиз Жаноби Олий-
ларига ва оилангизга мустаҳкам соғлиқ, бахт-
саодат ва Аллоҳ таоло Сизни ўз паноҳида асра-
шини тилаб қоламан.

Шайх Муҳаммад бин Рошид 
Ол МАКТУМ,

Бирлашган Араб Амирликлари 
Вице-президенти, 

Бош вазири, Дубай амирлиги ҳокими

Ассалому алайкум ва раҳматуллоҳи ва ба-
ракотуҳу,

Наврўз байрами муносабати билан Сиз, 
Жаноби Олийларига самимий табрик ва 
эзгу тилакларимизни йўллашдан беҳад 
мамнунмиз.

Фурсатдан фойдаланиб, Аллоҳ таоло-
дан Сиз, Жаноби Олийларига сиҳат-сало-

матлик ва бахт-саодат, қардош Ўзбекистон 
халқига тараққиёт ва фаровонлик тилаб 
қоламиз.

Жаноби Олийлари, Сизга бўлган юксак 
 эҳтиромимни қабул қилгайсиз.

Салмон бин Абдулазиз Ол САУД,
Саудия Арабистони Подшоҳи

Ассалому алайкум ва раҳматуллоҳи ва ба-
ракотуҳу,

Наврўз байрами муносабати билан 
Сиз, Жаноби Олийларига самимий таб-
риклар ва эзгу тилакларни йўллашдан 
мамнунман.

Сиз, Жаноби Олийларига мустаҳ-
кам соғлиқ, бахт-саодат, Ўзбекистон 
Республикаси ҳукумати ва халқига эса 

юксак тараққиёт ва фаровонлик тилаб 
қоламан.

Сиз, Жаноби Олийларига бўлган самимий 
тилакларим ва юксак эҳтиромимни қабул 
қилгайсиз.

Муҳаммад бин Салмон бин 
Абдулазиз Ол САУД,

Саудия Арабистони Валиаҳди, 
Вазирлар Маҳкамаси Раиси

Президент Шавкат Мирзиёев Жаноби 
Олийлари, азиз қардошим!

Ҳар йили табиатнинг жонланиши ва туп-
роқнинг уйғониши тимсоли бўлмиш Наврўз 
байрами муносабати билан Сиз, Жаноби 
Олийлари ҳамда дўст ва қардош Ўзбекистон 
халқига энг самимий табрикларимни йўл-
лашдан бағоят бахтиёрман.

Асрлар аввалига таянувчи қадим анъана 
бўлмиш Наврўз бизларга умид ва баракага 
тўла кунлар ҳақида суюнчи келтирмоқда. 
Умумий маданиятимизнинг муҳим парчаси 
бўлган ушбу шукуҳли кунларда дўстлик ва 
қардошлик ришталаримизнинг янада кучайи-
шига аминман.

2024 йил биз учун янги имкониятлар ва 
муваффақиятлар олиб келадиган йил бўли-
шига умид қиламан.

Мамлакатларимиз ўртасидаги алоқалар 
тобора мустаҳкамланиб, тараққий этиши 
ҳамда умумий мақсадларимизга биргалик-
да эришиш йўлида янада кўпроқ ҳамкорлик 
қила олишимизни ният қилиб, Сиз, Жаноби 
Олийларига ҳамда дўст ва қардош Ўзбекис-
тон халқига сиҳат-саломатлик, бахт-саодат ва 
омонлик тилаб қоламан.

Камоли эҳтиром ила,

Режеп Таййип ЭРДОҒАН,
Туркия Республикаси Президенти

Ҳурматли Шавкат Миромонович!
Барчамиз учун муштарак бўлган баҳор 

айёми Наврўз муносабати билан самимий 
табрикларимни қабул қилгайсиз.

Наврўз байрами тинчлик-хотиржамлик 
ва аҳилликнинг бошланиши, эзгулик ва 
бунёдкорлик даракчиси сифатида қардош 
халқларимиз томонидан алоҳида эъзозлана-
ди, хайрли ниятлар ва катта умидлар билан 
кутиб олинади. Ушбу файзли айём умумий 
тақдир билан боғланган халқларимиз ҳаёти-
ни нурга тўлдирсин, қут-барака ва шодлик 
олиб келсин.

Мамлакатларимиз ўртасидаги мустаҳкам 

дўстлик ва яхши қўшничиликка асосланган 
стратегик шериклик ва иттифоқчилик муно-
сабатлари яқин халқларимиз манфаатлари 
йўлида жадал ривожланишда давом этишига 
ишончим қатъий.

Ушбу қутлуғ кунда Сизга, ҳурматли 
 Шавкат Миромонович, масъулиятли давлат-
чилик фаолиятингизда янги муваффақиятлар, 
Ўзбекистоннинг ҳар бир хонадонига бахт-
саодат ва фаровонлик тилайман.

Ҳурмат билан,

Қосим-Жомарт ТОҚАЕВ,
Қозоғистон Республикаси Президенти

Сизни баҳорнинг қутлуғ бай-
рами — Наврўз билан табриклай-
ман.

Асрлар оша давом этаётган уму-
мий анъанамиз, баҳор ва янги ҳаёт 
элчиси, қардошлик ва биродарлик 
рамзи бўлмиш ушбу айём мамла-
катларимизни нурафшон этиб, шод-
лик ва равнақ олиб келсин.

Ушбу файзли байрам муно-
сабати билан Сизга, ҳурматли 

 Шавкат Миромонович, мустаҳ-
кам соғлиқ ва улкан бахт, биродар 
Ўзбекистон халқига эса тинчлик-
осойишталик ва барча яхшилик-
ларни тилаб қоламан.

Энг эзгу тилаклар ила,

Нурсултон НАЗАРБОЕВ,
Қозоғистон 

Республикасининг 
Биринчи Президенти

Наврўз байрами билан Сизни 
ва бутун Ўзбекистон халқини чин 
дилдан қутлайман.

Қадимий Наврўз янгиланиш 
ва яратувчилик, тинчлик ва аҳил-
ликка интилиб яшашни ифода 
этиб, қардош халқларимизнинг 
умумий келиб чиқишини ва энг 
намунали қадриятларини акс эт-
тиради, яхши қўшничилик ва ўза-
ро ҳурмат мустаҳкамланишига 
пойдевор ясайди.

Ишончим комил, бўлажак икки 
томонлама тадбирлар натижалари 
давлатларимиз ўртасидаги сиёсий 
мулоқотнинг юксак даражасини 

яна бир бор тасдиқлайди ҳамда 
кўп қиррали Қирғизистон — Ўз-
бекистон ҳамкорлигининг муваф-
фақиятли ривожланиши ва мус-
таҳкамланишига хизмат қилади.

Ҳурматли Шавкат Миромоно-
вич, Сизга мустаҳкам соғлиқ, дав-
латчилик фаолиятингизда муваф-
фақиятлар, қардош Ўзбекистон 
халқига эса тинчлик-осойишта-
лик ва тараққиёт тилайман.

Ҳурмат билан,

Садир ЖАПАРОВ,
Қирғиз Республикаси 

Президенти

Сизни ва Сиз орқали дўст Ўз-
бекистон халқини халқаро Наврўз 
— баҳорги тенгкунлик байрами 
билан табриклаш менга катта 
мамнуният бағишлайди. Аждод-
ларимизнинг ушбу қадимий айёми 
муносабати билан энг эзгу ва сами-
мий тилакларимни қабул қилинг.

Минг йиллар давомида ин-
соният йўлини ёритиб келаёт-
ган энг улуғ байрамлардан бири 
бўлмиш Наврўзнинг азалий урф-
одатлари ва бой фалсафаси бугун 
одамзод ҳаётига ўзгача кўрк ба-
ғишламоқда.

Ушбу баҳор байрами замири-
да ётган умуминсоний қадрият-
лар ва боқий ғоялар янги ҳаёт 
бошланиши, табиат уйғониши 
рамзи, эзгулик, бағрикенглик ва 
ўзаро англашув тантанаси сифа-
тида бундан буён ҳам бизга тик-
ланиш ва бунёдкорлик, тинчлик 
ва хотиржамлик, ўзаро ҳурмат ва 

ишонч сари йўл кўрсатиб туради.
Файзли Наврўзнинг эзгу анъа-

наларига мувофиқ, бизнинг саъй-
ҳаракатларимиз билан стратегик 
шериклигимиз ва иттифоқчилиги-
миз доирасида мамлакатларимиз 
ўртасидаги дўстлик, яхши қўш-
ничилик муносабатлари ва ўзаро 
манфаатли кўп қиррали ҳамкор-
лик ривожланишда ва кенгайишда 
давом этишига ишонаман.

Сизга, ҳурматли Шавкат 
 Миромонович, мустаҳкам соғ-
лиқ, бахт-саодат ва катта муваф-
фақиятлар, биродар Ўзбекистон 
халқига эса тинчлик-осойишта-
лик ва барқарорлик, фаровонлик, 
тараққиёт ва равнақ тилайман.

Наврўз муборак!
Ҳурмат билан,

Эмомали РАҲМОН,
Тожикистон Республикаси 

Президенти

Ҳурматли Шавкат Миромонович!
Сизни ва Ўзбекистон Республикасининг қар-

дош халқини халқаро Наврўз байрами билан сами-
мий қутлайман!

Дунёнинг кўплаб мамлакатларида нишонла-
надиган ушбу айём баҳор бошланиши ва табиат 
уйғониши рамзидир. Наврўзнинг эзгу анъаналари 
ва урф-одатлари бугун жуда долзарб аҳамиятга эга 
бирдамлик ва ўзаро англашувни илгари суришга, 

халқлар ўртасида тинчлик ва дўстликни мустаҳ-
камлашга хизмат қилмоқда.

Ушбу айём кунларида Сизга ва мамлакатингиз 
халқига бахт-саодат, фаровонлик ва равнақ тилай-
ман.

Чуқур ҳурмат ила,

Сердар БЕРДИМУҲАМЕДОВ,
Туркманистон Президенти

Ҳурматли Шавкат Миромонович!
Халқаро Наврўз айёми кириб келиши муноса-

бати билан самимий табрикларим ва энг эзгу ти-
лакларимни қабул қилинг!

Наврўз байрами инсониятнинг тинчлик, 
тотувлик ва дўстлик каби боқий қадриятла-
рини ифода этади. Минг йиллар давомида 
шаклланган олижаноб анъаналарни ўзида му-
жассам этган Наврўз юксак инсонпарварлик 
ва меҳнатсеварлик тамойиллари тантанаси-
ни намойиш этиб, аҳиллик, меҳр-оқибат ва 

тинчлик-тотувликка интилиб яшашга даъват 
қилади.

Ушбу файзли байрам Сизга ва мамлакатингиз 
халқига тинчлик-осойишталик, шодлик ва янги 
муваффақиятлар олиб келсин!

Чуқур ҳурмат билан,

Гурбангули БЕРДИМУҲАМЕДОВ,
Туркман халқининг 

миллий етакчиси, 
Туркманистон Халқ Маслаҳати Раиси

Муҳтарам Шавкат Миромонович!
Азиз қардошим!
Сизга ва қардош Ўзбекистон халқига бой та-

рихий ва маданий меросимизни асраб-авайлаб 
келаётган Наврўз байрами муносабати билан са-
мимий табрикларимни йўллаш менга катта мам-
нуният бағишлайди.

Она табиатга чексиз меҳр-муҳаббатнинг ёр-
қин ифодаси бўлган Наврўз юксак қадриятларни 
ўзида мужассам этади ва одамларни бир-бири-
га яқинлаштиради. Баҳорги кайфият улашувчи 
Наврўзнинг қадим анъаналарига садоқат бой ма-
даний меросимизга ҳурматимиз ифодаси ҳамдир.

Бой маънавий мерос ворислари бўлган қардош 
халқларимиз фаровонлиги йўлида ҳамда шерик-
лигимиз ва аҳиллигимизни асраш ва муттасил 
мустаҳкамлаш мақсадида биргаликдаги саъй-ҳа-
ракатларимизни муваффақиятли давом эттириши-
мизга ишонаман.

Фурсатдан фойдаланиб, менинг Озарбайжон 
Республикаси президентлигига қайта сайланганим 
билан йўллаган самимий табрикларингиз ва эзгу 
тилакларингиз учун Сизга миннатдорлик билдира-
ман. Қардош мамлакатларимиз ўртасидаги дўстона 
муносабатларни ривожлантириш ва барча соҳа-
ларда ҳамкорлигимизни чуқурлаштириш бўйича 
доимий ва қатъий саъй-ҳаракатларингизни юксак 
қадрлайман, ўртамиздаги шахсий муносабатларни 
ва дўстлигимизни доимо ардоқлайман.

Ушбу файзли кунларда Сизга ва оилангиз аъзо-
ларига мустаҳкам соғлиқ ва бахт-саодат, қардош 
Ўзбекистон Республикаси равнақи йўлидаги олий 
давлатчилик фаолиятингизда муваффақиятлар ти-
лайман.

Ҳурмат билан,

Илҳом АЛИЕВ,
Озарбайжон Республикаси Президенти

САМИМИЙ ¯УТЛОВЛАР
Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Шунингдек, 
Эрон Ислом Республикаси Президенти Иброҳим Раисий,
Покистон Ислом Республикаси Президенти Асиф Али Зардорий,
Туркий давлатлар ташкилоти бош котиби Кубаничбек Омуралиев,
Шанхай ҳамкорлик ташкилоти бош котиби Чжан Мин,
Иқтисодий ҳамкорлик ташкилоти бош котиби Ҳусрав Нозирий
ва бошқалар табрик йўллаган.

Қутловлар келиши давом этмоқда. 

Ҳурматли Шавкат Миромонович!

Ҳурматли Шавкат Миромонович!

Муҳтарам Шавкат Миромонович!

Бу йилги шарқона Янги йилимиз ҳам юртимизга айнан пайшанба куни ўзгача 
тароват, саховат билан кириб келгани, хусусан, Наврўз кунлари ёмғир ёғиб, табиатга 

мусаффолик, қалбларга поклик бағишлагани ҳам қутлуғ муждадан дарак беради.

2024 йил 22 март, 59-сон

Бошланиши 1-бетда

Олам нурга тўлсин сен билан, Наврўз!

2024 йил ҳам мамлакатимиз ҳаётида 
хайрли тадбирлар билан бошланди. “Ўз-
бекистон — 2030” стратегиясида кўзда ту-
тилган мақсадларни Ёшлар ва бизнесни 
қўллаб-қувватлаш йилида амалга оширишга 
киришдик. Олдимизда мақсадлар, режалар 
кўп.

Ҳаким ат-Термизий бобомизнинг 
“Наврўзнома” асарида Йилбоши пайшанбага 
тўғри келса, баҳор серёғин, неъматлар мўл 
бўлиши айтилган.

Бу йилги шарқона Янги йилимиз ҳам юр-
тимизга айнан пайшанба куни ўзгача таро-
ват, саховат билан кириб келгани, хусусан, 
Наврўз кунлари ёмғир ёғиб, табиатга мусаф-
фолик, қалбларга поклик бағишлагани ҳам 
қутлуғ муждадан дарак беради.

Наврўзда рамзлар кўп. Унинг ҳар дақиқа-
сида ахборот бор. Улардан айримларига тўх-
таламиз. 

“Қадимий қўшиқларимизда Наврўз ха-

зиналар очиладиган барака айёми, деб та-

раннум этилади”, деди Президентимиз.
Бу тараннум борлиқ янгиланаётгани, шун-

дай чоғда уйғоқ бўлиш, хайрли амалларни 
бажариш кераклиги ҳақида ахборот беради.

Қувонарлиси, халқимиз бу ахборотни 
қадимдан теран англаган ва бу туйғу бугун 
янада кўтаринки руҳда давом этмоқда. Сўз 
исботи билан гўзал. Юртимиз бўйлаб Наврўз 
айёми ва муборак Рамазон ойини муносиб 
тарзда ўтказиш мақсадида 16-18 март кунла-
ри “Обод ва файзли маҳалла — юрт кўрки” 
шиори остида анъанавий умумхалқ хайрия 
ҳашари ташкил этилди. Ҳашар кунлари хал-
қимиз бирдамлиги, аҳиллиги яна бир бор на-
моён бўлди. Табиат уйғониши одамлар қал-
бига кўчди. 

Қадимий қадриятларимиздан бири бўлган 
ҳашар нафақат тозалаш, саранжом-саришта 
қилиш, ободонлаштириш, балки инсонларни 
бир-бирига яқинлаштириш ва меҳр ришта-
ларини мустаҳкамлаши билан ҳам алоҳида 
ажралиб туради.

Наврўз рамзларидан бири — ёшлик 
қуввати. Бу рамз янги Ўзбекистонимизда 
қандай мавжланмоқда?

“Ёшлик — инсон умрининг баҳори, 
унинг Наврўз байрамидир. Ёшлик — 
одамзод камолот осмонида юлдуздек ча-

рақлайдиган бебаҳо даврдир”, деди давла-
тимиз раҳбари Наврўз табригида.

Бугун янги Ўзбекистон ёшларида қувват-
ланиш манбаи ва азму шижоат мужассам. 
Улар эришаётган оламшумул ютуқлар мамла-
катимизда ёшларга оид давлат сиёсати маҳсу-
ли сифатида бўй кўрсатади.

Давлатимиз раҳбари ёшларимизнинг куч-
ғайрати, эзгу ҳаракатларига қанот бериш мақ-
садида жорий йилни мамлакатимизда “Ёш-
лар ва бизнесни қўллаб-қувватлаш йили” деб 
 эълон қилди. Бу бежиз эмас: “Чунки доимо 
изланиш, ташаббус ва янгиликка, ўзлигини 
намоён этишга интилиш ёшлик ва тадбир-

корликка хос фазилатлар ҳисобланади”.
Бизнинг ёшлар ҳар жабҳада фаол. Буни 

айрим рақамлар ҳам исботлаб турибди. Юр-
тимиз ёшлари халқаро фан олимпиадаларида, 
маданият ва санъат, IT ва спорт йўналишла-
ридаги нуфузли танлов ва фестивалларда 
фаол иштирок этиб, ғолиб ва совриндор бў-
либ келмоқда. Жумладан, ёш спортчилари-

миз ўтган йили Осиё ўйинларида 22 та олтин, 
18 та кумуш, 31 та бронза медални қўлга 
киритиб, Ўзбекистоннинг ушбу мусобақа-
лардаги рекордини янгилагани ҳам таҳсинга 
лойиқ, албатта.

Президентимиз Наврўз табригида маш-
ҳур шахмат гроссмейстери Нодирбек Абду-
сатторов, қиличбозлик бўйича Перуда бўлиб 
ўтган жаҳон кубоги ўйинларида Ўзбекистон 
спорти тарихида биринчи марта бронза ме-
дални қўлга киритган Зайнаб Дайибекова, 
Параосиё ўйинларида найза отиш бўйича 
олтин медалга сазовор бўлиб, мазкур мусо-

бақалар рекордини янгилаган Шаҳина Йи-
гиталиева ҳақида гапирганда, барчамизнинг 
қалбимиз тўлқинлангани рост. Айниқса, 
“Келинглар, шу улуғ айём кунда барча-

миз астойдил ният қилайлик: Нодирбек-

ка тез кунларда Ватанимизга жаҳон шах-

мат тожини олиб келиш насиб этсин! Сен 
бунга албатта қодирсан, Нодирбек ўғлим! 
Бутун эл-юртимиз сендан шу буюк ғала-

бани кутмоқда”, деганида кўзимизни фахр 
ёшлари тўлдирганини яшириб нима қилдик.

Наврўз берувчи яна бир ахборот — 
тинчликнинг қадрига етиш. Шу ҳақда 
ўйлар эканмиз, орқароқда ўтирган йигитлар-
нинг суҳбати қулоққа чалинади. 

“Бу тадбирни, Президентимиз табриги-
ни бутун дунё кўради. Одамларнинг юз ифо-
дасига қараб, юртимизга баҳо беради”, дейди 
улардан бири. “Дунёни кўриб турибсиз. Тинч-

лигимизга кўз тегмасин. Ҳозирги замонда 
тинчликдан қадрли нарса йўқ”, деб қўшимча 
қилади дўсти. Ҳаммамизнинг қалбимиздаги 
эзгу ният шу: тинчлик абадий бўлсин!

Бугун халқимиз “Олам нурга тўлсин 
сен билан, Наврўз!” дея яхши ният қил-
моқда. Унинг замирида, юраклар туб-ту-
бида табиат кучининг асоси бор. Негаки 
таҳликали, сиёсий зиддиятлар, қуролли 
можаролар авж олаётган бугунги замонда 
дунёга тинчликни соғинувчи ташаббуслар 
ниҳоятда қадрли бўлиб қолди. Бу борада 
Ўзбекистоннинг халқаро ташаббуслари, 
ўзаро боғлиқликда ривожланиш мақсадла-
рини бутун дунё жамоатчилиги зўр мамну-
ният билан эътироф этаётгани ҳам барча-
миз учун фахрлидир.

Байрам саҳнаси экранида майсалар, гулу 
гиёҳларга бурканган қир-адирлар жонлана-
ди. Бу манзарани ҳамма қалбига яқин олади. 
Шунда яна бир Наврўз рамзини сезасиз: 
бирдамлик руҳи.

Бирдамлик руҳи маҳалладан шаклланади. 
Президентимиз ўз табригида “Маҳалла бу — 
меҳр ва аҳиллик қўрғонидир. Маҳалла — 
оқкўнгил, бунёдкор халқимиз қалбининг 
кўзгусидир”, дегани боиси ҳам шунда.

Байрам саҳнасини катта бир томошагоҳ, 
дейсиз. Унда Учинчи Ренессанс сари инти-
лаётган янги Ўзбекистон халқининг шижоа-
тини ҳис этасиз.

Давлатимиз раҳбари маҳалла тизими 
ходимларини ҳам байрам билан алоҳи-
да қутлади. Таъкидлаш жоизки, 22 март 
мамлакатимизда Маҳалла тизими хо-
димлари куни сифатида белгиланган. Бу 
байрамнинг Наврўз куни нишонланиши 
ҳам бой тарих, узвий ва тизимли ривож-
ланиш йўли билан боғлиқ. Аслида, юрти-
миз маҳаллаларида амалга оширилаётган 
ислоҳотлар халқимизнинг кўп йиллик 

Бугун халқимиз “Олам нурга тўлсин сен 
билан, Наврўз!” дея яхши ният қилмоқда. 
Унинг замирида, юраклар туб-тубида табиат 
кучининг асоси бор. Негаки таҳликали, сиёсий 
зиддиятлар, қуролли можаролар авж олаётган 
бугунги замонда дунёга тинчликни соғинувчи 
ташаббуслар ниҳоятда қадрли бўлиб қолди.

Умуммиллий тадбирда 14 миллион 500 
минг нафардан зиёд фуқаро фаол иштирок эт-
гани, шундан 10 миллиондан кўпроғи ёшлар 
экани унинг катта уюшқоқлик билан ташкил 
этилганини англатади. 

Ҳашар давомида ҳудудлар кўчаларида тоза-
лаш ишлари бажарилди, ариқ ва лотоклар тоза-
ланди, қабристонлар, зиёратгоҳлар ободонлаш-
тирилиб, тартибга келтирилди. “Яшил макон” 

умуммиллий лойиҳаси доирасида манзарали 
ва мевали дарахт кўчатлари экилди. Натижада 
юртимиз бўйлаб 3546 та мевали, манзарали боғ 
барпо этилди. 12,5 мингдан зиёд кам таъмин-
ланган оиланинг уй-жойи таъмирланди. Эҳ-
тиёжманд оила, ногирон ва ёлғиз қариялар ҳо-
лидан хабар олиниб, моддий ёрдам кўрсатилди. 

Президентимизнинг жорий йил 4 мартда-
ги “2024 йилги Наврўз умумхалқ байрамига 
тайёргарлик кўриш ва уни ўтказиш тўғриси-
да”ги қарорида инсон қадри юксалиб, неча 
минг йиллик анъаналаримизга эътибор ку-
чайиб бораётган янги Ўзбекистонда бу бай-
рамнинг долзарблиги ва аҳамияти янада ор-
таётганига алоҳида эътибор қаратилди. Шу 
билан бирга, бу улуғ кунларда қилиниши ло-
зим бўлган юмушлар аниқ белгилаб берилди. 
Ҳашар бунинг яққол тасдиғи бўлди. 

Наврўз — йил боши. Баҳор — иш фасли. 
Айни шу паллада қуёш тафтидан тўйинган 
тупроқ экин экишга, ишлов беришга тайёр 
бўлади. Бу кунда ерга қадалган ҳар бир уруғ 
ва кўчат, сочилган дон бизга ризқ бўлиб қай-
тади. Шу кунларда фермерларимиз, деҳқон-
ларимиз ерларга барака уруғлари сепмоқда. 
Кўчатлар қадаб, баҳорги экинлар экмоқда. 
Томорқаларда иш қизғин. 

Бу йилги марра ҳам юқори: фермерла-
римиз ғалладан гектарига 100, пахтадан 
50 центнер ҳосил олишни кўзлаб турибди. 
Умуман, жорий йилда Ўзбекистондан хориж 
давлатларига қишлоқ хўжалиги маҳсулотла-
ри экспорти ҳажмини 3,5 миллиард долларга 
етказиш мўлжалланган. Бундай эзгу мақсад-
ларга эришишда эса баҳорги тадбирлар жуда 
муҳим. Буни уста деҳқонларимиз яхши била-
ди ва шунга яраша ҳаракат қилмоқда. 

орзу-умидларини рўёбга чиқариш, му-
носиб ҳаёт тарзини мустаҳкамлаш йў-
лидаги залворли, дадил ва ишончли қа-
дамлардир.

Президентимиз байрам тадбирида ишти-
рок этаётган хорижий давлатлар элчилари, 
халқаро ташкилотлар вакиллари, уларнинг 
мамлакатлари ва халқларига ҳам эзгу тилак-
ларини йўллади.

Давлатимиз раҳбари миллий маданият 
марказлари ва халқ амалий санъати кўргаз-
маларини кузатди. Байрамга келган одамлар 
билан суҳбатлашиб, уларни табриклади.

Байрам тугаб, таҳририят сари шошилар, 
бу шукуҳни муштарийларимизга етказиш 
ҳақида ўйлаб кетар эканмиз, бир манзарадан 
қувондик.

— Эътибор бердингизми, байрам тугаса 
ҳам одамлар кетгиси келмай, узоқ олқишлаб 
турди.

— Ҳа, шуни айтинг.
“Humo-Arena”да байрам тадбири якун-

ланди. Тантана иштирокчилари эса саройни 
тарк этгиси келмайди. Улар мамлакатимизда 
амалга оширилаётган фаровонлик, халқпар-
вар, дилкаш сиёсатни “Ўзбекистон! Ўзбе-

кистон!” дея олқишлайди. 
Давлатимиз раҳбари Наврўз сайлида бў-

либ, миллий маданият марказлари, фольк-
лор-этнографик жамоалар чиқишларини 
кузатди. Миллий маданият марказлари 
кўргазмалари ва куй-қўшиқларини томо-
ша қилди. Турли миллат вакиллари билан 
самимий суҳбатлашиб, эзгу тилакларини 
билдирди. 

Наврўз шукуҳи ва байрам тантаналари 
юртимиз бўйлаб давом этмоқда. Дилларда 
эса ягона тилак: янги Ўзбекистонимиз-

га хуш келдинг, Янги кун, хуш келдинг, 
Наврўз!

Улуғбек АСРОРОВ,
Дилшод УЛУҒМУРОДОВ,

“Янги Ўзбекистон” мухбирлари

Жакетов Амангелди — Мўйноқ 
туманидаги “Учсой” овул фуқаролар 
йиғини раиси, Қорақалпоғистон Рес-
публикаси

Жўрабоев Рахимжон — Чортоқ тумани 
нуронийлар жамоатчилик кенгаши фаоли, 
Наманган вилояти

Илхомов Мухтар Атхамович — Учте-
па туманидаги “Учтепа” маҳалла фуқаро-
лар йиғини раиси, Тошкент шаҳри

Исаев Олжас Кидирбаевич — Кони-
мех туманидаги “Учтепа” овул фуқаролар 
йиғини раиси, Навоий вилояти

Менгнорова Гулбахор Темировна — 
Ангор тумани ободонлаштириш бош-
қармаси участка устаси, Сурхондарё 
вилояти

Намозов Ойбек Исмоилович — Пешку 
туманидаги “Аср кимё инвест” масъулия-
ти чекланган жамияти таъсисчиси, Бухоро 
вилояти

Рахмонқулов Джумабой Турсунқу-

лович — Боёвут туманидаги “Навбаҳор” 
маҳалла фуқаролар йиғини раиси, Сирдарё 
вилояти

Султонов Анвар — Бўка туманидаги 
“Хўжақўрғон” маҳалла фуқаролар йиғини 
раисининг кексалар масалалари бўйича 
маслаҳатчиси, Тошкент вилояти

Шакирова Айнура Юкосовна — Ол-
тиариқ туманидаги 89-оилавий поликлини-
каси патронаж ҳамшираси, Фарғона вилояти

II даражали “Соғлом авлод учун” 
ордени билан

Базарова Норжон Бакаевна — Бухоро 
вилояти “Бувижонлар мактаби” раҳбари-
нинг ўринбосари

Қурбонова Мархабо Исмаиловна — 
Учқўрғон туманидаги “Қўғай Ўлмас” ма-
ҳалла фуқаролар йиғини раиси, Наманган 
вилояти

Мирзаева Гуллола Абдусаломовна — 
Шаҳрисабз шаҳридаги “Уймовут” маҳалла 
фуқаролар йиғини ҳоким ёрдамчиси, Қаш-
қадарё вилояти

Мирзаева Муҳаббат Дороповна — 
Юнусобод туманидаги “Минор” маҳалла 
фуқаролар йиғини хотин-қизлар фаоли, 
Тошкент шаҳри

II даражали “Саломатлик” 
ордени билан

Норбеков Нуридин Махмудович — 
Каттақўрғон туманидаги “Жизмон” оила-
вий шифокорлик пунктининг тиббий бри-
гада фельдшери, Самарқанд вилояти

“Содиқ хизматлари учун” 
медали билан

Абрахматов Хусан Қулматович — 
Деҳқонобод тумани ички ишлар бўлими 
“Бешбулоқ” маҳалла фуқаролар йиғинида-
ги профилактика катта инспектори, Қашқа-
дарё вилояти

“Жасорат” медали билан

Абдуллаев Жавлонбек Абдуқаюм 
ўғли — Косонсой туманидаги “Инсон” 
 ижтимоий хизматлар марказининг ижти-
моий хизматларни ташкиллаштириш бўйи-
ча  мутахассиси, Наманган вилояти

Исмоилова Маҳбуба Ботировна —
Мирзаобод туманидаги “Дилбар она” 
хусусий тикувчилик корхонаси раҳбари, 
 Сирдарё вилояти

Усмонова Нодирахон Тўланбоевна —  
“Ҳунарманд” уюшмасининг Фарғона 
 вилояти бошқармаси аъзоси, каштачи

“Соғлом турмуш” медали билан

Исраилова Табасумхон Камиловна — 
Андижон шаҳридаги “Баркамол” маҳал-
ла фуқаролар йиғини раиси, Андижон 
вилояти

Сейтжанова Бахаргул Абатбаевна — 
Тахтакўпир туманидаги “Мақпалкўл” 
 оилавий шифокорлик пункти патронаж ҳам-
шираси, Қорақалпоғистон Республикаси

Тагаева Лайло Наврузовна — 
 Зафаробод туманидаги “Чўлигулистон” 
қишлоқ фуқаролар йиғини хотин-қизлар 
фаоли, Жиззах вилояти

“Келажак бунёдкори” 
медали билан

Мирзаев Сарварбек Анвар ўғли — 
Чиноз туманидаги “Бирлик” маҳал-
ла  фуқаролар йиғини ёшлар етакчиси, 
 Тошкент вилояти

“Шуҳрат” медали билан

Адилов Ифтихор Каримович — 
 Пахтакор туманидаги “Дўстлик” маҳалла 
фуқаролар йиғини раиси, Жиззах вилояти

Аллаберганова Нафосат Ганжаевна 
— Тупроққалъа туманидаги “Навбаҳор” 
маҳалла фуқаролар йиғини ёшлар етакчи-
си, Хоразм вилояти

Жуманиёзов Нурбек Худаёрович — 
Амударё туманидаги “Brighton School” 
ўқув маркази директори, Қорақалпоғистон 
Республикаси

Илмуродова Наргиза Эсановна — 
Термиз туманидаги “Жўйжангал” маҳалла 
фуқаролар йиғини раиси, Сурхондарё ви-
лояти

Исаева Гавхар Эшмурзаевна — 
 Нуробод туманидаги “Аработа” маҳал-
ла фуқаролар йиғини ҳоким ёрдамчиси, 
 Самарқанд вилояти

Камбаров Музаффар Одилович — 
 Балиқчи тумани солиқ инспекциясининг 
жисмоний шахсларга хизмат кўрсатиш 
шўъбаси давлат солиқ бош инспектори, 
Андижон вилояти

Латипов Тахир Турдиевич — Олма-
зор туманидаги “Элпарвар” маҳалла фу-
қаролар йиғини раисининг кексалар ма-
салалари бўйича маслаҳатчиси, Тошкент 
шаҳри

Машарипов Махмуджон Сапабаевич 

— Боғот туманидаги “Кўнабирлашув” 
 маҳалла фуқаролар йиғини раиси, Хоразм 
вилояти

Раимджанов Музаффаржон Мухтард-

жанович — Марғилон шаҳридаги “Ўрда 
таги” маҳалла фуқаролар йиғини раиси, 
Фарғона вилояти

Солиева Адолат Бахриддиновна — 
Нурота туманидаги 18-ихтисослаштирил-
ган умумий ўрта таълим мактаби кутубхо-
на мудири, Навоий вилояти

Турдиев Акрам Абдимуратович — 
 Олтинсой туманидаги “Мингчинор” 
 маҳалла фуқаролар йиғини ҳоким ёрдамчи-
си, Сурхондарё вилояти

Худайбердиев Хамза Туйчиевич — 
Қарши туманидаги “Лаганди” маҳалла 
фуқаролар йиғини раиси, Қашқадарё ви-
лояти

Эрбутаев Эрали Холбоевич — Ангрен 
шаҳридаги “Кўк терак” маҳалла фуқаролар 
йиғини раиси, Тошкент вилояти

Юсупов Баҳронжон Адизович — 
 Жондор туманидаги “Намгони” маҳалла 
фуқаролар йиғини раиси, Бухоро вилояти

Шукуҳ 

Наврўз қанча қадим бўлса, шунчалик 
навқирондир. У халқимизнинг асрлар оша 
келаётган қадриятлари, эзгу амалларини 
ўзида жо этган. У қиш, ер остидаги қора куч-
ларнинг мағлубияти, қуёшдай чароғон ёруғ 
кунлар ғалабаси ҳисобланади. Айни сабаб 
туфайли инсонлар қалби эзгуликка лиммо-
лим эканини намойиш этган. Улар ҳашар 
йўли билан ён-атрофни тартибга келтириб, 
меҳрга, эътиборга муҳтожлар ҳолидан хабар 
олиш каби эзгу ишларни бажарган. Бундай 
яхшиликлар, аввало, оилада, кейин маҳалла-
да шаклланади.

Ҳа, ўша замонларда ҳам маҳалла деган 
тушунча бор эди. Маҳалла институти тарихи 
узоқ ўтмишга бориб тақалади. Бу ҳақда қи-
зиқ маълумотлар ёзиб қолдирилган. Эмиш-
ки, маҳалланинг илк шаклланиши одамлар 
жамоа бўлиб яшай бошлаши билан боғлиқ 
экан. Тарихий манбаларда бу шаклланиш 
милоддан аввалги 3-2 мингйилликлар, брон-
за даври билан боғланади. Ўшанда етти-сак-
кизта катта оила бир жойда жамланиб яшай 
бошлаган. Табиийки, улар амал қилиши 
керак бўлган маълум қоидалар ҳам ишлаб 
чиқилган. Улар орасидан жамоани бошқа-
ришга қодир оқсоқоллар етишиб чиққан. 
Шу тариқа бугунги маҳалла тизими аста-
секин ривожланган. Бу тараққиёт бир нечта 
маҳаллани ўзида жамлаб, шаҳарчалар юзага 
келишига замин яратган. 

Ҳазрат Навоий “Ҳайрат ул-аброр” асарида 
“Маҳалла — шаҳар ичидаги шаҳарча”, деб ёз-
ган. Қайд этилишича, ўша вақтда Ҳирот шаҳ-
ри ҳам маҳаллалардан ташкил топган. Демак, 
Ҳусайн Бойқародек ҳукмдор ўз даврининг энг 
тараққий этган шаҳри — Ҳиротни маҳалла ти-
зими орқали бошқарган. Шу фактнинг ўзиёқ 
маҳалланинг бошқарув органи сифатида не-
чоғлиқ аҳамиятли эканини англатади. 

Мақолани бежиз Наврўз ва маҳалланинг 
аҳамияти билан бошламадик. Дастлаб одам-
лар Наврўз орқали эзгуликни тараннум эт-
ган. Яхшиликка чорловнинг ҳосиласи ўла-
роқ, маҳаллалар пайдо бўлган. Шу маънода, 
22 март — Маҳалла тизими ходимлари куни 
сифатида нишонланиши айни муддао. 

Наврўз ва маҳаллани бир-биридан айро 
тасаввур эта олмайман. Инсон болалиги-
дан дунёни қандай кўрса, қай йўсин идрок 
этса, ҳаёти давомида ўша тушунчалар билан 
яшайди, назаримда. Наврўзни бошқа бай-
рамлардан кўра кўпроқ яхши кўришим боиси 
болалик хотираларим, маҳалламиздаги са-
йиллар сабаб деб ўйлайман. Мактабимизда 
бўладиган Наврўз маҳалланинг катта сайлига 
айланиб кетарди. Кейинги куни етти-саккиз 
чақирим наридаги лалмикор кенгликларда бу 
байрам давом этарди. 

Бир кун олдин маҳалладошлар тепалик-
нинг офтобрў томонига ўтов тиклайди. Ерў-
чоқ қазиб, катта қозонда сумалак қайнатади. 
Қатор жойлашган ҳар бир ўтов ёнида бир 
қозон сумалак, яна бирида ош-овқат. Келган-
кетган ўтов қошига борганида мезбон қўлини 
кўксига қўйиб, меҳмонга дастурхон бошидан 
жой кўрсатади. Сумалак, ош тортади.

Биз болалар бир чеккада чордона қуриб 
қорин тўқлаймиз. Сал нарида куй-қўшиқ 
эшитилади. Саҳнада ҳар бир маҳалладан 
келган истеъдодлар. Улардан берироқда эл-
нинг эрка болалари, полвон ва чавандозлар. 
Уларнинг олдига ҳар ўтов, ҳар маҳалла таом 
тортади. Биз болалардан тортиб, кўпкари ва 
курашнинг мухлиси бўлган мўйсафидлар 
ҳам уларни ўраб олиб, гурунгга қулоқ тутади. 
Қуёш бир таёқ бўйи баробар кўтарилганда, 
баковулнинг ҳайқириғи эшитилади: “Эҳ-
ҳей! Эшитмадим деманглар! Отлар сувлиқни 
тишлаб тортаётир, чавандозлар, майдонга от 
солар маҳал бўлди! Оқсоқоллар дуо берсин, 
белини маҳкам боғлаган полвонлар майдонда 
ёқа олаверсин!” 

Инсоният дунёни англай бошлаганида 
иккита фасл – ёз ва қиш бор эди. 
Қиш – қоронғи кеча, ер остида тин 
оладиган жонсиз ҳаёт тимсоли. Ундан 
кейин ёз – кўклаш, гуллаш, мўл 
ҳосил, демак. Бу фасллар ўртасидаги 
икки чегара Наврўз ва Меҳржон 
байрамлари ҳисобланади. 
Наврўз – баҳорги тенгкунлик. Ундан 
сўнг қиш буткул чекиниб, янги ҳаёт 
бошланади. Деҳқон ерга уруғ қадайди. 
Чорвадор молини яйлов (ёзлоқ)га 

қўйиб юборади. Яшиллик ва яхшилик сўзларининг моҳияти ҳам 
шакли каби уйғунлашади. Ҳатто овчилар ҳаётий зарурат бўлган 
овни бекор қилади. Инсон ва табиат тиллашади. Шу боис, уни Янги 
кун, Йилбоши, деб аташган. 

Боборавшан ҒОЗИДДИНОВ, 
“Янги Ўзбекистон” мухбири

Бир дастурхон бошида ўтирган полвонлар 
ўзига рақиб билганларга юзланади: “Худо 
қўлласин, полвон! Бугун бир елкани ер иска-
тиб кетай дебсиз-да?!”

Бундай сўз ўйинидан кейин полвоннинг 
маҳалладошлари оёққа қалқийди. Биринчи 
зарбани сўз билан қабул қилган полвон ма-
ҳалладошларига ҳаммаси жойида, дегандай 
бош силкийди. Оғир-босиқлик билан жил-
маяди ва: “Бу дунё оғзи полвонларнинг неч-
тасини кўрмаган, жўра, омон бўлсак, кўрабе-
рамиз-да!” 

Шу тариқа давра тўрини эгаллаган пол-
вонлар бирдан рақибга айланади. Икки то-
монга қараб кетади. Бу томонда чавандозлар 
кунчиқардаги катта сойга от солади. Шу 
зайилда кураш ва улоқ мусобақалари бош-
ланади. Биз томоша талаблар кураш ва улоқ 
ўртасида қатнаб, кунни тиккадан оғдирамиз. 
Бу пайтда аёллар ўзи учун томошалар қўя-
ди. Кимдир гилам тўқийди. Бошқаси сигир 
соғишни кўрсатади. Яна бири жун титкилаб 
уни юмшатган, бошқаси жун-калава қилиш 
учун урчуқни қўлга олган. Лапарчи момо-
лар бошига турфа матодан қилинган баланд 
қасаба (салла) кийиб, устидан икки қават 
катта рўмол ташлаган. Қўлининг учида етти 
хил кўйлакнинг енги қат-қат бўлиб кўрина-
ди. Улар бор бисотини кўз-кўзлаш учун атай 
енги узун-калта кўйлакни қават-қават кийган. 

Шу орқали Наврўзда табиат билан уйғунмиз, 
унинг ҳамма бўёғидан либос қилганмиз, де-
моқчи бўлишади.

Улар ўзларидаги энг яхши нарсаларни 
майдонга олиб чиқиб, дунёни яхшиликка 
тўлдириш истагини ифода этади. Ҳатто рақиб 
бўлган полвонлар кураш сўнгида қўл бериб 
кўришади. Бояги қочирим гаплар унутилган. 
Ёнма-ён ўтириб, гурунг қилади. Чунки улар 
рақиб эмас. Бир маҳалла, битта туман, шу 
юртнинг болалари. Курашдан олдинги гаплар 
Наврўзда одамларга кайфият улашиш учун 
айтилган. Шу зайил Наврўзда одамлар бир-
дан ўзгариб қолади. Ҳатто самоварчи Норқул 
ака ҳам тўй-томошалардаги каби биз, бола-
ларни қувиб солмайди. Аксинча, қўлимиздан 
тутиб, ўчоқ бошига олиб боради: “Бу болага 
ош беринг, гўштнинг катта-каттасидан бе-
ринг”, дея ошпазга дўқ қилган бўлади.

Наврўз шундай, одамларни бир-бирига 
меҳрибон қилиб қўяди. Чунки инсоният бо-
лалигидан бери Наврўз йилнинг аввали, эз-
гуликлар дебочаси бўлган. Одамлар эса ёруғ 
кун ғалабасини фазилатлари, энг яхши нар-
саларини оммавий сайилларда кўз-кўз этиш 
орқали нишонлаган. Бу қадим анъана бугун-
гача давом этиб келяпти. Шу кунларда ҳам 
ҳар бир туманда катта сайиллар ўтяпти. Воҳа 
томонлардаги сайилларда кураш, улоқ каби 
миллий спорт мусобақалари ўтказиляпти.

Водий томон юрсангиз, дорбозлар, пол-
вонлар, аскиячилар даврани қиздирган.  Барча 

маҳалланинг ўзига хос ҳунармандчилик кўр-
газмалари ташкил этилган. Бу орқали маҳал-
лаларнинг ҳаёт тарзи, одамлар кайфиятини 
билиб олиш мумкин. Негаки Наврўз эзгулик-
нинг, ундаги сайил инсоннинг дунёни идрок 
этиш инъикосидир. Булар ўтмишда кўплаб 
синовларни бошдан кечирди. Ҳатто ғанимлар 
эскилик сарқити, деган тамға билан Наврўз-
ни йўқотишга уринди. Аммо маҳаллаларда 
бир ҳовуч инсонлар жамланиб, яширин тарз-
да сумалак қайнатди, Наврўзни байрам қил-
ди. Бунга маҳалладаги аҳиллик, ўзаро ҳурмат 
мустаҳкамлиги сабаб бўлди.  

Дарҳақиқат, маҳаллада инсонларнинг тур-
муш тарзи, қадрият, урф-одатлари умумий 
қиёфа касб этган бўлади. Ўтмишда ҳукмрон 
тузумларга қараб, маҳалланинг вазифалари 
ўзгариб турган. Аммо бу ўзгариш қай тарзда 
кўриниш олмасин, маҳалла аҳли доим маро-
симларни бирга ўтказган. Ўз ҳудудини обод 
қилиш, ёшларни аҳил, одоб-ахлоқли қилиб 
тарбиялашга жиддий эътибор берган. Жа-
мият ҳаётидаги тартиб маҳалла оқсоқоллари 
орқали сақланган. Улар инсонлар одоб-ахлоқ 
кодексининг ҳимоячилари бўлган. Урф-одат-

ларга риоя этмаган, уларни бузган, маҳалла 
қоидаларига амал қилмаганлар жазоланган. 
Энг оғир жазо маҳалладан кўчириб юбориш 
бўлган. Жамият қоидаларини қўпол равишда 
бузганларни маҳалла аҳли қабул қила олма-
ган. Шу боис, одамлар маҳалла қоидаларига 
амал қилиб яшаган. Шунга муносиб бўлишга 
интилган. Бундай тушунчаларнинг барчаси 
ўзликни сақлаб қолишга хизмат қилган. 

Қадим анъаналарни ўзида жамлаган ма-
ҳалла тизими бугун янгича қиёфа касб этмоқ-
да. Кейинги йиллардаги ислоҳотлар сабаб 
маҳалла янги мавқега кўтарилди. Маҳалла 
институти жамият бошқарув тизимидаги 
асосий бўғинга айланди. Унинг фаолияти 
кенгайиб, янги тизим — “маҳалла еттили-
ги” ташкил этилди. Энди ушбу тизим янада 
мустаҳкамланмоқда. Бу орқали маҳалла халқ 
манфаатини кўзлаб, аҳолини қийнаётган 
муаммоларга мустақил ечим топадиган ту-
зилмага айланмоқда. Бунинг учун, аввало, 
маҳалла нуфузини оширишга хизмат қилади-
ган қонуний асос яратилди. Жумладан, Конс-
титуциямизда унинг мавқеи мустаҳкамлаб 
қўйилди. Охирги 7 йилда тизимни такомил-
лаштириш учун 100 га яқин норматив-ҳуқу-
қий ҳужжат қабул қилинди. Соҳадаги ишлар-
ни тизимли ташкил этиш учун Ўзбекистон 
маҳаллалари уюшмаси, Вазирлар Маҳкама-
сининг ижро этувчи тузилмасида “маҳалла 
еттилиги” фаолиятини қўллаб-қувватлаш бў-
лими ташкил этилди. 

Бу каби фактларни яна узоқ давом эт-
тириш мумкин. Аммо шунча саъй-ҳаракат, 
уринишлар ўз самарасини беряптими, деган 
ҳақли савол туғилади. Бир пайтлар юртдош-
ларимиз муаммосини ҳал этиши учун маҳал-
ла идорасига бориши керак эди. Масалани 
ҳал этиш учун маҳаллага берилган имконият 
ҳам етарлича эмасди. Ҳозир фаоллар уйма-уй 
юриб, аҳоли дард-ташвишига қулоқ тутяпти. 
Муаммолар “маҳалла еттилиги” доирасида 
ҳал этилмоқда. Бу, одамлар орасида маҳалла-
га, унинг тимсолида давлатга ишончни мус-
таҳкамлаяпти.

 Бир мисол, Нукус шаҳридаги Телеорай 
маҳалласида яшайдиган Бийсенбай Сейте-
ков устахонада оддий ишчи эди. У маҳалла 
етакчиси билан суҳбатда мустақил фаолият 
бошлаши мумкинлигини билди. “Маҳалла 
еттилиги” томонидан унга берилган масла-
ҳат, амалий ёрдам туфайли бугун у ўз уста-
хонасига эга бўлди. Ҳозир ҳар ой ўртача 10 
миллион сўм даромад топяпти.

“Маҳалла еттилиги” сабаб ўзини қийнаёт-
ган масалаларга ечим топган юртдошларимиз 
ҳақида бундай мисоллар талайгина. Шунинг 
ўзиёқ тизим оддий одамлар ҳаётида қанчалик 
аҳамият касб этаётганини кўрсатади. Энди 
бу тизим янада такомиллашади, барча маса-
лалар тўлалигича маҳаллада ҳал этилади.

Муаммоларни ҳал этиши учун маҳалла-
га қарорларни мустақил қабул қилиш имко-
нияти берилмоқда. Шу сабаб кўрсатилаёт-
ган ижтимоий ёрдамлар, тақдим этилаётган 
имтиёзлар “маҳалла еттилиги” зиммасига 
юкланди. Тизимнинг мустақиллигини янада 
мустаҳкамлаш учун жорий йилдан “маҳалла 
бюджети” тизими йўлга қўйилмоқда. Унга 
кўра, ҳар бир маҳалланинг 100 миллион сўм-
гача маблағи бўлади. Бу маблағ маҳаллада иш 
ўрни яратадиган, аҳолининг оғирини енгил 
қиладиган лойиҳаларга йўналтирилади.  

Ўзбекистон — ижтимоий давлат. Шун-
дан келиб чиқиб, ижтимоий ҳимоя тизими 
ҳам давлат сиёсатини юритувчи энг қуйи ва 
ишончли тизим — маҳалла ёрдамида амалга 
оширилмоқда. Буни халқимиз бугун ўз ҳаёти 
мисолида ҳис этиб тургани рост. Масалан, 

Сурхондарё вилояти Қумқўрғон туманининг 
Каттакўл маҳалласида яшовчи Умида Жу-
маева ижтимоий ҳимояга муҳтож юртдош-
ларимиздан. У ёлғиз ўзи фарзанд тарбиялаб, 
рўзғор тебратади. Яшаётган уйи эса оғир аҳ-
волда эди. Қуйи бўғиндаги фаоллар ташаббу-
си билан У. Жумаевага янги уй қуриб берил-
ди. Бундай хайрли ишлар инсонлар қалбида 
умид ва ишончни мустаҳкамлайди. 

Халқимиз азалдан муаммосини кўча-
га чиқариб ўрганмаган. Ҳар бир оиланинг 

 каттаси, кайвониси масалага ечим берган. 
Оилавий йиғинда ечим топмаган жиддий 
масалалар маҳалла оқсоқоллари томонидан 
ҳал этилган. Шу маънода, маҳалла катта 
оила деган тушунча қон-қонимизга сингиб 
кетган. Ана шу катта оиланинг ягона қўр-
ғони, охирги сўзни айтишга қодир оқсоқол-
лари бўларди. Бу оқсоқоллар сайланмаган, 
тайинланмаган. Улар табиий равишда халқ 
орасидан ўзи етишиб чиққан.

Оқсоқоллар ҳақида гап кетганда, бобомни 
эслайман. Мен Нуриддинхон бобомни кўр-
маганман. Аммо маҳалладошлардан у киши 
ҳақида кўп яхши хотираларни эшитиб улғай-
дим. Бир сафар икки маҳалла ер учун тала-
шади. Янги ўзлаштирилган жой чегарасини 
ҳар ким ўзи истагандай белгиламоқчи бўла-
ди. Аммо бундай баҳсда ҳеч ким ютмаслиги 
тайин. Шу сабаб, улар бобомни чақиради. 
Бобом боргач, ҳеч кимга ортиқча гап айтмай-
ди. Шунчаки, баҳсли жойга белгини қўяди ва 
ортга қайтади. Шу билан анча вақтдан бери 
тортишувга сабаб бўлган масала ҳал бўла-
ди-қўяди. Қизиғи, ярим қарич жой учун ёқа 
олишга ҳам тайёр турганлар белги қўйилгач, 
мум тишлайди. Ҳа, оқсоқолнинг нуфузи шу 
даражада бўлган. Чунки улар фақат адолатга 
ён босган, унинг тарафдори бўлган. Уларнинг 
гапини бошқалар ҳам қабул қила олган. Ма-
ҳалла оқсоқоли доим тўй-маъракаларнинг 
бошида турган. Кимга қандай ёрдам керак-
лигини билган. Шунга қараб, саховат аҳлини 
йўналтирган. 

Бугун замон ўзгарди. Тафаккуримизда эв-
рилишлар содир бўлди. Замон билан ҳамна-
фас бўлиш учун маҳалла тизими янгича қиёфа 
касб этяпти. Маҳалла орқали ўтиб келаётган 
қадриятлар, анъаналар сақланиб қолиши ке-
рак. Бунинг учун маҳалла раисига сўз ва амал 
бирлиги зарур. Шунда у одамлар орасида обрў 
топади. Албатта, бунда инсон омилини ҳисоб-
га олиш керак. Лекин тизим замонга мос ра-
вишда шаффоф, ишлашга қулай бўлса, имко-
ниятлар кенгаяди. Маҳалла раисининг обрўси 
баланд, иши баракали бўлади.

Маҳаллада иш юритиш қулай бўлиши 
учун электрон тизим йўлга қўйилмоқда. Бу-

нинг учун амалдаги платформалар ўзаро 
интеграция қилинади. Тизимда маҳалла аҳ-
лининг ижтимоий-иқтисодий ҳолати аниқ 
кўриниб туради. Режа асосида вазифаларни 
аниқ бажариш имконини беради.

Маҳалла раисининг мавқеини мустаҳ-
камлаш учун унинг ваколати ҳам кенгайти-
рилмоқда. Жумладан, улар ҳоким ёрдамчиси, 

ёшлар етакчиси, хотин-қизлар фаоли, профи-
лактика инспектори, солиқчи ва ижтимоий 
ходимни рағбатлантириш ёки интизомий 
жазо қўллаш бўйича тақдимнома киритиш 
ваколатига эга бўлади. Бу, маҳалла раиси ўз 
ҳудудида чинакам раҳбар бўлади, дегани. 
Энди у ишларни ташкил этиб, туман ҳоким-
лигига ҳисобот топширувчи шахс эмас. Аниқ 
масалани кун тартибига қўйиб, уни ҳал этиб, 
жараёнда масъуллар сусткашликка йўл қўй-
маслигини назорат қиладиган кучга айлана-
ди. Бу ҳам, аслида, қадим анъаналаримиз-
даги каби оқсоқоллар рутбасини оширишга 
хизмат қилади. Буни ишонч билан айтишга 
асос бор. Юқорида Наврўз табиий жараёнда, 
инсоннинг ички эҳтиёжи сабаб вужудга кел-
ган, дедик. Шу боис, Наврўз абадий яшайди. 
Маҳалла тизими ҳам шундай. Тизимдаги ўз-
гаришларнинг натижадор бўлишига ишонч 
шундаки, у қадим илдизига қайтяпти. 

Масалан, Амир Темур даврида маҳаллага 
катта масъулият юкланган. Ўша вақтда сал-
танатдаги қашшоқлар сонини камайтиришда 
маҳалла асосий вазифани бажарган. Яъни 
камбағал ва қашшоқлар учун ғазнадан нафа-
қа белгилаш маҳалла орқали амалга оширил-
ган. Худди бугун “маҳалла еттилиги” уйма-уй 
юриб, муаммоларни ўрганиб, уларга ечим бе-
раётгани каби иш тутилган. Ўтмиш билан бу-
гундаги фарқ шундаки, бу тизим замонга мос 
равишда ишлаб чиқилди. Мақсад ва вазифа 
эса доим бирдек, халқ оғирини енгил қилиш, 
улар ишончини оқлаб, розилигини олишдир.

Янги тизимда ўлмас қадриятларимиз ил-
дизига таянилганига яна бир исбот — ма-
ҳалланинг ўз драйвери бўлишидир. Бугун 
ҳар бир маҳаллада фуқароларнинг меҳнат 
фаолияти, иқлим, ижтимоий шароитидан ке-
либ чиқиб, маълум соҳага урғу берилмоқда. 
Масалан, қайсидир маҳаллада фақат полиз 
экинлари экилади. Бошқа бир жойда ишлаб 
чиқаришнинг маълум тури, масалан, темир-
чиликни ривожлантиришга устуворлик бе-
рилмоқда. Қадимда, хусусан, ўрта асрларда 
ҳам худди шундай бўлган. Шу сабаб, маҳал-
лалар одамларнинг касб-корига қараб шакл-
ланган. Буни уларнинг номидан ҳам кўриш 
мумкин. Масалан, заргарлик, мисгарлик, те-
мирчи, эгарчи каби.

Бугун ҳам ҳунармандчилик билан ном 
таратган маҳаллаларни бориб ўргансангиз, 
улардаги муҳит, таълим-тарбия бошқа маҳал-
лалардан ижобий фарқ қилишини кўрасиз. 
Чунки ҳунар фақат тирикчилик манбаи эмас. 
Устоз-шогирд анъанаси замирида таълим-
тарбия ҳам бор. Усталар маҳалла болалари 
кўчада бекор юрганини кўрса, уларни ёни-
га олган. Унинг ота-онасига боланг санғиб 
юрибди, демаган. Маҳалладаги йигит-қиз-
ларни ўз фарзандидай кўрган. Боланинг кўзи-
да ўти борга ўхшайди, келиб ҳунар ўргансин, 
деган. Бола ҳунар билан бирга одоб-ахлоқ, 
маҳалла, жамиятда ўзини тутиш, муомала 
маданиятини ўзлаштирган. Ҳа, маҳалла қа-
димдан ижтимоий бирдамликни таъминлаш-
да муҳим аҳамият касб этган.

Алишер Навоий ўз даврида жамият тузи-
лиши, табақаларини ўрганиб, маҳалладаги 32 
хил ижтимоий қатлам ҳақида маълумот бер-
ган. Юқори синф вакиллари, камбағаллар, 
бева-бечоралар, етим-есирлар, муҳтожлар, 
текинхўрларни алоҳида кўрсатган. Бундай 
табақалаш орқали мутафаккир камбағал ва 
мискинларга ёрдам бериш борасида илмий 
изланиш олиб борган. Уларнинг аҳволини 
яхшилаш учун барчага бирдай хизмат кўрса-
тадиган 52 работ, 16 кўприк, 9 ҳаммом, қатор 
масжид, мадраса, хонақоҳ ва шифохоналар 
қурдириб, маҳаллалар ихтиёрига топширган. 

Бугун “Аёллар дафтари”, “Темир дафтар” 
ва “Ёшлар дафтари” орқали эътибор қара-
тиш зарур бўлган қатламлар қамраб олин-
моқда. Шу орқали уларга ижтимоий ёрдам 
кўрсатиляпти.

Ана шундай қадим ва шонли ўтмишга эга 
маҳаллалар собиқ иттифоқ даврида йўққа чи-
қарилгани ҳам аччиқ ҳақиқат. Ўша даврда ма-
ҳаллалар аҳолидан солиқ йиғишда молиявий 
ташкилотларга ёрдамчи, ҳовли ва ариқларни 
тозалашни назорат қиладиган бригада вази-
фасини ўтади. Уруш вақтида эса йигитларни 
фронтга юборадиган идорага хизмат қилди. 
Умуман,  халқнинг оғирини енгил, муаммо-
сини ҳал қиладиган оқсоқоллик собиқ тузум-
нинг қора ишчисига айлантирилди. Лекин 
маҳалла ҳам Наврўз каби табиий жараёнда 
вужудга келган тузилма сифатида жон сақ-
лай олди. Шарқ тафаккури ва қалбини ўзида 
жо этган Наврўз инсонларни маҳалла деган 
тузилма атрофида бирлаштирди. Улар доим 
бир-бирини тўлдириб, халқимизнинг қадим 
қадриятларига қўрғон бўлиб келмоқда. 

Болалигимдан ота-онам 
барча қизиқишларимни 
қўллаб-қувватлаб келган. 
Кунимнинг асосий қисми 
машғулот дарсларида ўтар 
эди. Тўрт ёшимдан болалар 
мусиқа ва рақс тўгарагига 
қатнаб, бир неча давлат 
тадбирларида гуруҳ солисти 
сифатида қўшиқ айтишни 
бошлаганман.  
Бундан ташқари, спортнинг 
бадиий гимнастика тури 
билан ҳам профессионал 
тарзда шуғулланганман ва ўз 
ёш категориямда республика 
чемпиони бўлганман. Бироқ 
олган жароҳатим сабабли 
шифокорлар спортни 
тўхтатишим кераклигини 
айтган. Шундан сўнг мусиқа 
билан чуқур шуғулланишни 
бошладим. 

Миллий ўзлик шундай ишлаши керакки, бирор давлатга мигрант сифатида борган ўзбекка қадриятига 

мос келмаган вазифа тушса, “Мен ўзбекман, бу ишни қилмайман”, дея олиши шарт. Бирор йирик 
тадбирда, мусобақада кутилмаган натижа кўрсатганимизда, бошқалар “Ҳа, ўзбекдан буни кутиш мумкин”, 

деб иқрор бўлиши керак. 

2024 йил 22 март, 59-сон

Ота-онам болалигимда ҳар куни ухла-
шимдан аввал жаҳон классик мусиқаларидан 
қўйиб берарди. Шу сабаб бўлса керак, мен-
га  скрипка оҳанглари жуда ёқиб қолган. Бир 
куни онамга скрипка чалгим келаётганини 
айтдим ва у мени мусиқа мактабига олиб бор-
ди. Скрипка устозим Фазлиддин Жабборов 
ёшим скрипка ўрганиш учун анча катталиги-
ни, лекин табиий иқтидорим борлиги ва ҳа-
ракат қилсам, уддалай олишимни айтди. Кўп 
соатли машғулотлар ва устозимнинг кўмаги 
билан етти йилга мўлжалланган дастурни 
тўрт йилда тўлиқ тамомлашга, ҳатто респуб-
лика танловларида фахрли ўринларни қўлга 
киритишга муваффақ бўлдим.

Миллий ўзлик шундай ишлаши керакки, 
бирор давлатга мигрант сифатида борган 
ўзбекка қадриятига мос келмаган вазифа 
тушса, “Мен ўзбекман, бу ишни қилмай-
ман”, дея олиши шарт. Бирор йирик тадбир-
да, мусобақада кутилмаган натижа кўрсат-
ганимизда, бошқалар “Ҳа, ўзбекдан буни 
кутиш мумкин”, деб иқрор бўлиши керак. 

Япон характери, корейс характери, не-
мис характери деган жумлаларнинг тагида 
ана шу миллий ўзлик ётибди. 

Бизда-чи? Мени доим хавотирга солади-
ган нарса — шу! Миллий ўзлик учун тиргак 
бўладиган катта ғояларни ёшларга тақдим 
қилдикми? Бу борада йирик институтлар 
ишлаши керак. Бунинг илк учқунлари жа-

Мамлакат иқтисодиёти ривожи янги ғоя ва 
таклифлар, инновацияларга боғлиқ экан, энг 
аввало, таълим, хусусан, олий таълим соҳаси-
да инновациялар кун тартибидаги масаладир.

Инновацион ёки “ақлли иқтисодиёт” 
юқори қўшимча қийматга эга юқори техно-
логик маҳсулотлар ишлаб чиқариш жараё-
нини доимий равишда такомиллаштиришга 
асосланади. Инновацион иқтисодиётнинг 
энг эътиборли жиҳати шундаки, фойда мате-
риал-моддий ишлаб чиқариш ва капитални 
тўплаш ҳисобига олинмайди (худди индус-
триал иқтисодиётдаги каби), балки олим ва 
кашфиётчиларнинг ақл-заковати, бошқача 
айтганда, айнан билим фойда олишнинг асо-
сий капиталига айланади. Мутахассислар 
инсоният тараққиётнинг бошқа босқичига, 
яъни аграр ривожланиш ва индустриядан 
янги, ахборот жамиятига ўтганини таъкид-
ламоқда. Ахборотлаштириш, компьютер ва 
телекоммуникация технологияларини тако-
миллаштириш жараёнида ахборот ва билим 
асосий капитал мақомини олмоқда. Билим 
таълим жараёнининг предмети бўлиб, у 
фойда келтириши керак. Бунда у ўзига хос 
мақом — маҳсулот кўринишида намоён бў-
либ, ундан фойдаланувчилар: жамият ҳам, 
корхона ҳам, таълим муассасаси ҳам фойда 
кўради.

Янгича ёндашувлар

Мени анчадан бери бир 
нарса ўйлантиради. 
Ўзбек деган халқнинг 
дунёда мавжудлиги нима 
билан белгиланади? 
Тил, характер, эътиқод, 
миллатнинг генетик 
кодлари... Дунёда ўзбек 
номи остида 50 миллион 
атрофида инсон яшайди. 
Уларнинг катта қисми 
Ўзбекистонда. Миллий 
ўзлик тушунчаси ана 
шу катта миллатнинг 
бир бутунлигини 
таъминлаши керак. 

Суҳроб ЗИЁ,
Ўзбекистон Ёзувчилар уюшмаси аъзоси

ХАЛ¯АРО ОПЕРА 
АКАДЕМИЯСИНИ 

ТАШКИЛ ¯ИЛИШ — ОРЗУМ

ИЛМ – “А¯ЛЛИ” 
И¯ТИСОДИЁТ АСОСИ

Мумтозбегим ОЧИЛОВА,
“Эл-юрт умиди” жамғармаси 
стипендиати, Сан-Франциско 
мусиқа консерваторияси 
магистранти

Болалигимдан ота-онам 
барча қизиқишларимни 
қўллаб-қувватлаб келган. 
Кунимнинг асосий қисми 
машғулот дарсларида ўтар 
эди. Тўрт ёшимдан болалар 
мусиқа ва рақс тўгарагига 
қатнаб, бир неча давлат 
тадбирларида гуруҳ солисти 
сифатида қўшиқ айтишни 
бошлаганман.  
Бундан ташқари, спортнинг 
бадиий гимнастика тури 
билан ҳам профессионал 
тарзда шуғулланганман ва ўз 
ёш категориямда республика 
чемпиони бўлганман. Бироқ 
олган жароҳатим сабабли 
шифокорлар спортни 
тўхтатишим кераклигини 
айтган. Шундан сўнг мусиқа 
билан чуқур шуғулланишни 
бошладим. 

Дунё миқёсидаги глобал ўзгаришлар, тинчлик ва 
барқарорликка тўғридан тўғри таҳдидлар, инсоният асрлар 
давомида яратган қадриятларга турли ғоявий тажовузлар 
ортиб бораётган, давлатлар ўртасида рақобат шафқатсиз тус 
олаётган даврда илм ҳар қачонгидан-да муҳим, ҳал этувчи 
куч экани яққол кўринмоқда. Шу сабабли илм-фан ривожига, 
инновацияларнинг ҳаётга татбиқ этилишига ҳамда олий 
таълимнинг сифатига бугун катта эътибор берилмоқда, 
кучли талаб қўйилмоқда.

Алишер САМАДОВ,
техника фанлари доктори, профессор

Иқтисодиёт ва илм-фаннинг узвий боғ-
лиқлиги ҳамда бизнеснинг илмга кучли таъ-
сири хорижий юқори рейтингли университет-
ларни жаҳоннинг етакчи тадқиқот ва ақлий 
марказларига айлантирди. Хорижий тажриба 
кўрсатмоқдаки, бундай университетларда 
тадқиқотлар ниҳоятда ихтисослашган. Яъни 
қандайдир мавҳум, умумий мавзулардан кўра 
реал ҳаётда учрайдиган ёки муайян соҳа ри-
вожига тўсиқ бўлган масалаларнинг аниқ ил-

мий ечимини топишга қаратилган тадқиқот-
лар устунлик қилади.

Тошкент давлат техника университети Ол-
малиқ филиали илмий тадқиқотчилари ҳам 
металлургия соҳасида илмий изланишлар 
қилмоқда. 

Бугунги кунда жаҳонда минерал хо-
машё ва полиметаллик рудаларни қайта 
ишлашнинг самарали усулларини яратиш, 
улар таркибидаги фойдали минералларни 
тўлиқ ажратиб олиш, ноёб ва нодир метал-
лар ишлаб чиқариш қувватини ошириш, 
кам чиқиндили ва чиқиндисиз техноло-
гиялар соҳанинг долзарб масалаларидан. 
Бундан ташқари, кон-металлургия саноа-
тининг барча турдаги техноген чиқинди-
ларини (кончилик саноати, бойитиш фаб-
рикалари чиқиндилари, гидрометаллургик 
ва пирометаллургик жараёнларнинг суюқ 
ва қаттиқ чиқиндилари) ишлаб чиқариш-
га жалб этиш, фойдаланилаётган реагент-
ларни жараёнга қайтарган ҳолда мураккаб 
таркибли силикатли бирикмаларни алоҳи-
да оксидларга ажратиш ва бунинг нати-
жасида техноген чиқиндилар таркибидан 
фойдали компонентларни ажратиб олишни 
таъминлаш муҳимдир. 

Мис рудаси, асосан, флотация усулида бо-
йитилади. Бойитманинг чиқиши 3-4 фоизни 
ташкил қилади. Қазиб олинган руданинг 96-
97 фоизи чиқинди ҳисобланиб, чиқинди сақ-
лаш жойларига юборилади. Уларни сақлаш 
катта моддий харажатлар билан боғлиқ, шу 
билан бирга, атроф-муҳитга муайян даража-
да зарар етказиб келмоқда.

Жумладан, Олмалиқ кон-металлургия 
комбинати акционерлик жамиятига қарашли 
фабрикада мис-молибден рудаларини кўп 
йиллик флотацион бойитиш жараёнида ик-
кита чиқиндихонада 1321,5 миллион тоннага 
яқин чиқинди тўпланиб қолган. 

Бундан ташқари, Ёшлик-1, Ёшлик-2 кон-
лари тўлиқ қувват билан ишга туширилса, 
чиқиндиларнинг йиллик миқдори икки баро-
бар кўпайиши кутилмоқда. Чиқиндиларнинг 
асосий қисмини (80-85 фоиз) кремнезём, 
глинезём, темир ва темир оксидлари ташкил 
қилади. Қимматли металлар Cu-0,11-0,12 
фоиз, Au-0,3-0,3 г/т, Ag-2-3 г/т миқдорда 
экани аниқланган. Хорижлик олим акаде-
мик Е.А.Ферсман таъкидлаганидек, “Қазиб 
олинган массанинг бир грамми ҳам йўқол-
маса, бир грамми ҳам ташлаб юборилмаса, 
ҳеч нарса ҳавога учиб ва сувда оқиб кетмаса, 
ўша ерда ишлаб чиқариш тўғри йўлга қўйил-
ган бўлади”, яъни ўша ерда фойдали қазил-
мадан комплекс фойдаланилади. Шу нуқтаи 
назардан қараганда, мис бойитиш фабрикаси 
чиқиндиларидан темир ажратиб олиб, це-
мент ишлаб чиқарилса, алюминий оксидини 
ажратиб олиб, алюминий ишлаб чиқарилса, 
кремний оксидини аморф ҳолда ажратиб 
олиб, керамика ва резинотехника саноатида 

хомашё сифатида ишлатилса, сўнгра мис, 
олтин, кумуш ажратиб олинса, қолдиқ (~10 
фоиз) эса минерал ўғит сифатида ишлатилса, 
ўшанда чиқиндилардан тўлиқ фойдаланилди, 
деса бўлади.

Мис бойитиш фабрикаси ташландиқ чи-
қиндилари таркибидан қимматли металларни 
ажратиб олиш учун дастлаб кремний ва те-
мирни ажратиб олиш зарур. 

Шу мақсадда чиқиндиларни галогеноам-
монийли тузлар ёрдамида кремнийсизлан-
тириш технологик схемаси ишлаб чиқилди: 
кремнийсизлантирувчи реагент сифатида 
фторид аммонийдан фойдаланишнинг аф-
заллиги уни регенерация қилиш мумкинли-
гидир.

Техноген чиқиндиларни қайта ишлаш 
мақсадида ишлаб чиқилган технологиянинг 
герметик тарздаги паст ҳароратга асослан-
гани экологик хавфсиз, энергиятежамкор, 
қўшимча равишда фойдали компонентларни 
ажратиб олишнинг иқтисодий самарадорли-

гини таъминлайди. У оддий ва фторловчи 
реагентларнинг тўлиқ қайта тикланиши би-
лан аҳамиятлидир. 

Кон-металлургия саноати техноген маҳсу-
лотларини галогеноаммоний усулида крем-
нийсизлантириш ва темирсизлантириш бў-
йича янги яратилган ва амалиётда муқобили 
бўлмаган технология қаттиқ жисмни бевоси-
та газга айлантирувчи печь, газларни тутувчи 
ва аммиакни ютувчи қурилмалардан ташкил 
топган.

Бугунги кунда филиалда Олмалиқ ҳуду-
дида жойлашган Қалмоққир қўрғошин кони 
ўрнида тўпланган сувда йиллар давомида 
йиғилиб қолган, сувнинг қаттиқлигини таъ-
минловчи магний, кальций каби металларни 
ажратиб, техник сув даражасигача тозалаш 
технологияси яратилган. Бу технология-
ни ишлаб чиқаришга жорий қилиш орқали 
ОКМКнинг техник сувга талабини қондириб, 
ташландиқ коннинг ер ости сувига қўшилаёт-
ган сувини камайтиришга эришилади.

Маъданни майдалаш ва бурғилаш жа-
раёнида қўлланиладиган вольфрам карбид, 
титан карбид асосли қаттиқ қотишма чиқин-
дилардан WC, TiC, Co кукунларини олиш 
технологияси ишлаб чиқилди. Уни ишлаб 
чиқаришга жорий қилиш орқали Навоий ва 
Олмалиқ кон-металлургия комбинатлари-
нинг қаттиқ қотишмаларга бўлган талабини 
иккиламчи хомашё ҳисобига қоплаш ва тан-
нархи баланд кобальт импортини камайти-
риш мумкин.

ОКМКдан чиқаётган катод мисдан тур-
ли маркадаги бронза ва латун қотишмалар 
асосида саноат ва халқ хўжалиги учун тайёр 
маҳсулотлар ишлаб чиқариш кластери яра-
тилган. Янги технологияни ишлаб чиқариш-
га жорий қилиш орқали хомаки мисни тайёр 
маҳсулотга айлантиришга эришилади.

Ўша пайтларда вокал билан ҳам шуғул-
ланардим, лекин у бошида шунчаки қизи-
қиш эди. Аммо 14 ёшимдан бошлаб устозлар 
маслаҳати билан академик хонандалик (опе-
ра) билан шуғуллана бошладим ва мактабни 
тамомлагач, ўқишимни айнан шу йўналиш 
бўйича Ўзбекистон давлат консерваторияси 
қошидаги Иқтидорли болалар академик ли-
цейида давом эттирдим.

2020 йилда Тошкент давлат аграр универ-
ситетининг “Ипакчилик ва тутчилик” йўна-
лишига давлат гранти асосида ўқишга қабул 
қилиндим. Инглиз тилини ўрганишни бош-
лаб, 2022 йилда IELTS сертификатини қўлга 
киритганимдан сўнг мусиқа бўйича хорижий 
етакчи университетларда таълим олиш билан 
боғлиқ орзумни амалга ошириш вақти келга-
нини тушуниб етдим.

Албатта, ҳар биримизнинг ҳаётимиз да-
вомида қилишимиз керак бўлган вазифала-
римиз бор. Буни аввалига тушуниш мушкул, 
аммо ҳар соҳада ўзингизни синаб кўриш 
орқали айнан нима учун дунёга келганин-
гизни, қай тарзда одамларга яхшилик улаша 
олишингизни англаб етишингиз мумкин. 
Ўзимни турли соҳаларда синаб кўришимга 
ва яхши натижаларга эришишимга қарамай, 
ўз келажагимни айнан мусиқа соҳасида кўра 
олдим.

Жуда кичик ёшимдан ота-онам қатъиятли 
бўлишга ва ўзимга ишонишга ўргатиб кел-
ган. Отам ҳар доим “Ўзингнинг қадрингни 
билишинг керак, олмос фақат муносиб қўл-
ларда ва муносиб жойда ишлов берилганда-
гина қимматбаҳо тошга айланиб, ярқирай-
ди”,  дерди. Бундан руҳланиб, дунё бўйича 
фақат ТОП-10 таликка кирувчи мусиқа кон-
серваторияларига ўқишга топширдим. Улар 
орасида 8-ўринда турадиган  “San Fransisco 
Conservatory of Music” ҳам бор эди. Мазкур 
олийгоҳдан натижалар келган кун жавоб ха-
тини очар эканман, кўзларимга ишонмаган-
ман — 2023 ўқув йилига умумий миқдори 
108 минг АҚШ доллари бўлган грант асосида 
талабаликка қабул қилинган эдим! Ўша лаҳ-
задаги ҳаяжонни тасвирлаб беришнинг ило-
жи йўқ бўлса керак. Бу ҳаётимдаги энг уну-
тилмас воқеа бўлиб қолди.

Фахр билан айта оламанки, мазкур олий-
гоҳдаги биринчи ва ягона ўзбек талабаси 
сифатида юртимиз шаънини муносиб тарзда 
ҳимоя қилишга интиляпман. Мен ўқиётган 
консерваторияда таълим олиш жаҳон саҳ-
наларида ижро этиш учун катта трамплин 
ҳисобланади ва унга ўқишга кириш ҳаммага 
ҳам насиб этавермайди.

Ўрганаётган билимларим, опера ижрочи-
си учун зарур кўникмаларни ўз ичига олган 
янги ва ўзгача ўқитиш тизимини ўзбек опера 
мактабларида қўллаган ҳолда Ўзбекистонда 
опера санъатини бундан-да ривожлантириш 
ва оммага танитиш мумкинлигини англаб 
етяпман. Қувонарлиси, консерваториямиз  
ёшлар учун кенг имкониятли, халқаро тажри-
баларга асосланган, марҳум устозлар яратиб 
кетган овоз мактаби методикаларига таяниб, 
опера йўналиши бўйича мутахассисларни 
 тайёрлайди. 

Мамлакатимизда опера санъатини ри-
вожлантиришга катта ҳисса қўшган устозим 
Нодира Қобулованинг волидаси Саодат Қо-
булова ҳамда Мутаваккил Бурҳонов номида-
ги халқаро Ўзбекистон опера академиясини 
ташкил қилмоқчиман.

Юқоридагилардан кўзлаган энг олий мақ-
садим эса ўзбек операсини жаҳонга маш-
ҳур қилиш ҳамда халқимизнинг бой тарихи 
асосида опера асарларини саҳналаштириб, 
уларни моҳирона куйлаш орқали Ватанимиз 
тарихини дунёга янада кенгроқ танитишдир.

дидлар фаолиятига бўлган эътибор шакли-
да кўриниш беряпти. Яъни “Мана, бизнинг 
шундай аждодларимиз бор, улар миллат 
учун ўзини аямаган, уларга муносиб во-
рис бўлайлик, ўзлигимизни йўқотмайлик”, 
дейилмоқда. Бизда ана шундай ўнлаб ғоя-
ларни шакллантириш мумкин бўлган 3000 
йилдан қадимроқ тарих бор. 

Бу меросни, менимча, ҳатто мактаб-
лардаги тарих дарсликлари ҳам қамраб 
ололмаяпти ҳали. Халқ достонлари бундай 
мероcнинг асл манбаларидир. Улардаги 
ғояларни бугунги ўзбек ёшларига (фильм, 
мултьфильм, китоб шаклида, эҳтимол) 
уруғдек сочиб юбориш керак. Улар, албат-

та, униб чиқади ва ўзлигимизнинг тиргак-
ларига айланади.

Шундагина, масалан, инглиз тилини 
жуда чуқур ўрганаётган бола келажакда 
инглиз бўлиб фикрлай бошламаслигига 
ишончимиз комил бўлиши мумкин. Шунда-
гина бирор давлатга ўқишга ёки ишга бор-
ган ўзбек ўз номига номуносиб бирор ишга 
қўл уришдан тийилади.

Миллий ўзлик бош баланд пайтда олам-
га жар солиб ғурурланадиган тушунча эмас, 
оғир дамда инсонни суяб, таслим бўлмас-
ликка ундайдиган бир асос бўлиши лозим. 
Уни ўқитиб, ёдлатишнинг имкони йўқ. Мак-
табда доим “2” баҳо олиб ўқиган болани 
ҳам миллат учун ҳар нарсага тайёр қилиб 
тарбиялаш бугун асосий вазифа бўлиши ке-
рак, бизнингча.

“Ўзбекчилик” деган сўз бизда бирор 
хижолатли ҳолатларни изоҳлаш учун 
кўпроқ қўлланади. Бирор миллат биз 
каби ўз айбини “инглизчилик”, “фран-
цузчилик”, “арабчилик”, “япончилик” 
деб хаспўшламаса керак. Қийин аҳволга 
тушиб қолган миллатдошининг оғирини 
енгил қилиш ўзбекчилик деб тушунил-
са, ҳақдорлик, бировнинг ҳақини еган 
одамга “бас” дея олиш ўзбекчилик бўлса, 
бирор шовинист кайфиятидаги ўзга мил-
лат вакили таҳдиднамо сўз айтганда, уни 
миллатимиз олдида узр сўраттира олиш 
ўзбекчилик бўлсагина, миллий ўзлик ту-
шунчаси бизда амалий шаклга ўтганини 
айта оламиз.

Бу эса келажакда юртимизнинг турли 
геосиёсий буҳронлардан омон ўтишида асо-
сий куч манбаи бўлиб хизмат қилади.

ЭЛ-ЮРТ УМИДИ ЁШЛАР МИНБАРИ

ªЗБЕКЧИЛИК 
УЯТ ЭМАС, ШАРАФ!



www.yuz.uz yuz.uznews yuz.uz_news yuzyuz_official

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 966.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Сардор Толлибоев 
Мусаҳҳиҳ: Насиба Абдуллаева
Дизайнер: Хуршид Абдуллаев

Самарқанддаги мадраса ва расадхона ўз давригина эмас, балки барча замонлар учун ўзига 
хос илмий марказ намунасидир, десак адашмаймиз. Икки юздан ортиқ олим фаолият юритган 

ушбу билим даргоҳи бежиз Улуғбек академияси ўлароқ тан олинган эмас.6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Ишдан қайтсам, қизим зўр кайфиятда ку-
тиб олди. 

— Ая, сиз ёки дадам мени Президент би-
лан кўриштира оласизларми?

— Президент билан нима учун кўриш-
моқчисан? — дедим ҳайрон бўлиб.

У тушунтира кетди. Англиялик машҳур 
болалар блогида миллий таомимиз — палов 
ҳақида контент узатилган. Болани қувон-
тиргани бу ҳам эмас, унда бизнинг мамла-
катимиз — Ўзбекистон ҳақида гапирилгани, 
харитадан юртимиз кўрсатилгани ва стол ус-
тида байроғимизнинг тургани. 

— Уларнинг кузатувчилари жуда кўп. 
Энди бизнинг Ватанимизни ҳамма билади! 

МИТТИ БОЛАКАЙ FУРУРИ
ёхуд ватанпарварликнинг 

катта-кичиги бўлмайди
Ватанпарварлик ҳақида кўп гапирамиз. Шеърлар ёзилади, 
қўшиқлар куйланади, катта-кичик асарлар битилади. Бироқ бу 
туйғунинг шундай кўринишлари, туюмлари борки, бу бепоён 
дунёда инсон бўлиб яралганингга, жаҳон харитасида ўз ўрнига, ўз 
тарихи ва бугуни, мақоми мавжуд бир мамлакатда яшаётганингга 
шукр қиласан. Ижтимоий тармоқларда “суриш керак” деган 
хештегларга, таъкидларга кўзинг тушиб, оринг келади, шарҳ 
ёзасан. Кези келса, “суриш” ҳақида ўйлай бошлайсан. Бироқ бир 
кичик ҳодиса ёки воқеа юзингга аччиқ тарсаки бўлиб тушадики, 
тушунчаларинг, қарашларинг остин-устун бўлиб кетади. Буни 
қисқа бир суҳбат мисолида тушунтирсам.

УЙ¡О¯ ФИКР

Президентимиз билан кўришсам, шуни айт-
моқчиман.

У ҳали бола. Тасаввури тоза, сами-
мий. Аслида, дунёда Ўзбекистон деган 
давлат аллақачон ўз мақомига эгалигини 
билмайди. Бироқ мен бир она сифатида 
унинг Ватанга муҳаббатидан, ғуруридан 
қувондим.

Умр йўли текис эмас, қувончли кунлар 
изидан мусибатлар, ғамлар ортидан ёруғ лаҳ-
залар сизиб киради ҳаётимизга. Бироқ шукр-
дан кўра нолишни яхши кўрамиз. Кичкина 
хатони катталаштирамиз, оддий ҳолатга ўз 
қаричимизча, истагимиз ёхуд кайфиятимизга 
кўра баҳо берамиз. 

Бу эса бизнинг ҳар қадамимизни кузатаёт-
ган, хато қилишимизни кутаётганлар учун 
зўр имконият. Тарихдан хулоса чиқариш 
ўрнига унга юзимизни терс бураётган бир 
маҳалда улар ишга киришади. Бу фурсатдан 
фойдаланиб қолади. Бизнинг нимжон имму-
нитетимиз эса миллий ғуруримизни енгиб 
чиқиши ҳеч гап эмас.

Атрофга бўйлайлик: дунёда атай йўқлик-
ка маҳкум этилаётган миллатлар, элатлар, 
давлатлар бор. Бизга узоқдан яширин мушт 
ўқталаётган, ўзича “қудрати”ни намоён қи-

лишга чиранаётганлар талайгина. Бизнинг 
ғуруримиз, муқаддас тупроғимиз, онамиз 
каби азиз Ватанимизга садоқатимиз, тоза 
фикр ва тушунчаларимиз буларга қарши ту-
риб бериши шарт. Ҳеч қурса, бағримиздаги, 
ёнимиздаги митти болакайнинг ғурури, ва-
тансеварлиги бизни уйғотсин!

Башорат ОТАЖОНОВА,
“Янги Ўзбекистон” мухбири

1394 йил салтанатининг ғарбий бўлаги-
даги Султония шаҳрида бўлиб турган Амир 
Темур бобомизга 22 март куни унинг кенжа 
ўғли Шоҳрух оиласида бир ўғил туғилгани 
ҳақида хабар берадилар. Ҳар бир набираси 
дунёга келганида бўлгани каби бирдек қу-
вонган Соҳибқирон ўз сулоласининг бу гал-
ги вакилини Муҳаммад Тарағай деб аташни 
буюради. Яъни унга ўз отасининг исмини 
берган. Ким билади дейсиз, балки Амир 
Темур буюк шахсларга хос равишда наби-
расининг ёрқин келажагини олдиндан кўра 
билгандир. Бироқ нима бўлганда ҳам, ўз 
отасини бекларнинг улуғи ўлароқ қадрлаган 
ҳукмдор Муҳаммад Тарағайни “улуғ бек” 
деб эркалай бошлаган ва шу тариқа Улуғбек 
исми расм бўлиб кетган.

Улуғбекнинг сулолавий тарбияси Сарой-
мулкхонимга топширилгани ҳам бежиз эмас, 
деб ўйлаймиз. Ҳукмдорлик одоб-ахлоқи, 
паст-баландликлари — маданиятини пухта 
билиш ва ўргатишда ўзи хон авлодидан бўл-
ган бош маликадан ўтадигани бўлмаслиги 
табиий. Набирасининг оталиғини эса Амир 
Темур ўзининг энг ишончли ва суюкли беги 
амир Шоҳмаликка юклаганида ҳам ҳикмат 
бор, деб ўйлаймиз. Негаки Соҳибқироннинг 
салтанатчилик ва саркардалик билими, маҳо-
ратини ушбу арбобчалик биладиганлар кам-
дан кам топилган. 

Улуғбек буюк аждодларимиз орасида астроном, математик, 
тарихчи, мусиқа ҳамда шеърият, қонуншунослик каби қатор 
йўналишларда ўта чуқур ва ҳар томонлама билимларга эга, жаҳон 
илм-фани ривожи ва кишилик тараққиётига улкан ҳисса қўшган 
улуғ шахс сифатида алоҳида ўрин эгаллайди.

Феруза ШОМУКАРРАМОВА,
ФА Тарих институти бўлим бошлиғи, 
тарих фанлари номзоди

Агар Улуғбекнинг болалиги бобосининг 
ёнида — салтанат бошқарувига оид муҳим 
йиғилишлар, элчиларни қабул этиш, ҳарбий 
юришларда ўтгани кўзда тутилса, Амир Те-
мур набирасига ўзгача меҳр қўйиб, ундаги 
ноёб ақл ва салоҳиятни олдиндан кўра олгани 
аёнлашади. 

Темурийлар хонадонидаги анъанага кўра, 
кичик шаҳзодага барча йўналишлардаги энг 
яхши мударрислар дарс берган. Улуғбекнинг 
дунёни англаш, шеърият сир-асрорларини 
билишида Ориф Озарий номи билан таниқ-
ли бўлган Ҳамза ибн Али Маликнинг ўрни 
алоҳида бўлгани маълум. Шоҳрух саройида 
малик уш-шуаро мақомига эришган Ориф 
Озарийнинг темурий шогирдидан ўн икки ёш 
катта бўлгани инобатга олинса, ўтмишдаги 
таълим-тарбия тизимининг бир жиҳати аён-
лашади. Навқирон авлодга ёши ёшига нисба-
тан яқин, унинг “тили”ни тушунадиган, унга 
доим йўлдош бўла оладиган тарбиячилар би-
риктириб қўйилган.

Амир Темур ўлимидан сўнг юз берган 
қисқа муддатли бош-бошдоқликка чек қў-
йиб, отаси яратган буюк салтанатнинг бош 
бўлакларини сақлаб қолган Шоҳрух 1409 
йили Туронга ҳоким этиб Улуғбекни та-
йинлаганда, ўн беш ёшли ўғли ёнида унга 
айнан бошқарув ва ҳарбий маҳоратдан ус-
тозлик қилган амир Шоҳмаликни қолдира-
ди. Шу тариқа Улуғбекнинг салкам қирқ 
йиллик ҳокимлик фаолияти бошланади.

Айрим ҳолатларни санамаганда, унинг 
ҳокимлик даври бир текисда ўтган, дейиш 
мумкин. Бунда ўша кезлардаги пойтахт —  
Ҳиротда туриб, ҳозирги Марказий Осиё, Аф-
ғонистон, Покистон, Шимолий Ҳиндистон, 
Эрон, Кавказ, қисман Ироқ ва Туркия ерла-
ридан иборат улкан салтанатни бошқарган 
Шоҳрухнинг қўллаб-қувватлаб тургани ва 
йўл-йўриқларининг ҳам тенгсиз ўрни бўлга-
ни табиий.

Улуғбек давлатчилигимиз тарихидаги энг 
ёрқин ва ҳар қанча мақтаса арзигулик замон-
да яшаган, ижод қилган. Энг муҳими, у бо-
боси Амир Темур пойдеворини қўйиб берган 

Иккинчи Уйғониш босқичи — темурийлар 
олтин даврининг энг кўзга кўринган яратув-
чиларидан бири бўлган.

Улуғбек таълимга жуда катта эътибор 
қаратгани билан ажралиб туради. Мактаб-
лар, айниқса, мадрасалар — университетлар 
тизимини яратишда изчил сиёсат юритган. 
Чунончи, унинг ташаббуси ва маблағлари 
эвазига 1417 йили Бухоро, 1420 йили Са-
марқанд, 1433 йили Ғиждувонда қуриб 
битказилган мадрасалар энг кучли илм-фан 
даргоҳлари саналган. Уларда талабалар ма-
тематика, геометрия, астрономия, тиббиёт, 
тарих, география, адабиёт, шеърият, араб, 
форс тиллари, илоҳиёт фанларидан сабоқ 
олган. 

Ҳозирги кунгача сақланиб қолган ушбу 
мадрасалар кўпроқ аниқ ва табиий фанларга 
ихтисослашганини алоҳида урғулаган бўлар-
дик. Самарқанд Регистонида қад кўтарган 
мадраса эса ўз даврининг етакчи ва мукаммал 
олий таълим маскани ўлароқ тан олинган. 
1420 йилнинг кузида унинг очилиш мароси-
мида олимлар, ўқитувчи-мударрислар ва та-
лабалар, сарой аҳли, катта-кичик амалдорлар 
қатнашган. Ўша куни Улуғбекнинг тавсияси-
га кўра, аниқ ва табиий, илоҳиёт фанларидан 
чуқур билимга эга мавлоно Муҳаммад Хаво-
фий мадрасанинг бош мударриси этиб тайин-
ланган. 

Очилиш маросими тугагач, биринчи — 
“Коинотнинг тузилиши ҳақида”ги маърузани 
ҳам мавлононинг ўзи ўқиган. Самарқанд-
нинг бутун илмий жамоатчилиги — тўқсон 
киши қатнашган ушбу дарснинг тўлиқ таф-
силотларини тушуниш Улуғбек ва Қозизода 
Румийдан бошқаларга қийинчиликлар туғ-

дирганига қараганда, мазкур чиқиш ўта юк-
сак савияда бажарилган. Шу маънода, Улуғ-
бекнинг мадрасадаги биринчи дарсга берган 
баҳоси ўта қимматли деб биламиз: “Динлар 
туман каби тарқаб кетишлари, подшоликлар 
қулашлари мумкин, бироқ олимлар меҳнати 
умрбод қолади”. 

Улуғбек мударрисларнинг ўқитувчилик 
малакаси ва илмий салоҳиятига қаттиқ 
 эътибор қаратган. У тарбиячи, муаллим, 
аввало, ўзини тарбиялаши, чуқур билим ва 
юксак маҳоратга эга бўлиши лозим деб ҳи-
собларди. 

Унинг диққатидан ўқув даргоҳи ташқи 
кўриниши ҳам четда қолмаганди. Самар-
қанддаги икки қаватли мадраса биноси 
шартли равишда тўрт баҳайбат ёриткични 

эслатувчи, дунёнинг турли томонлари — 
шимол, жануб, шарқ ва ғарбга йўналган 
тўртта минорага эга эди. Ичкаридаги ҳовли 
баланд деворлар билан ўралган. Улар орқали 
мадраса талабалари ва мударрислари яшай-
диган ҳужраларга ўтилган. Озодагарчилик 
ва ободончиликка катта аҳамият берган 
Улуғбек мадраса ёнида ҳаммом ва сарта-
рошхона қурдириб, талабалар жазирама ёз 
кунлари соя-салқинда дарс тайёрлаши ва 
ҳордиқ чиқариши учун бино атрофида да-
рахтзорлар барпо қилдирган. 

Улуғбек мадрасачиликда бир қатор исло-
ҳотларни амалга оширди. Жумладан, мадра-
са таъминотини давлат хазинасига юклаган. 
Шунга яраша мударрислардан унинг барча 
кўрсатмаларини қатъий бажариш талаб этил-
ган. Бу эса муаллимларнинг ўз мажбурият-
ларига бўлган муносабатни ўзгартиришига 
хизмат қилган. 

Ушбу ўқув даргоҳида ижтимоий келиб 
чиқиши ва миллатидан қатъи назар, илм 
олишга чанқоқлар таълим олиши мумкин 

эди. Билимларни яхши ўзлаштириш шарти 
билан давлат хазинасидан нафақа олиш исло-
ҳотнинг муҳим жиҳатларидан бири саналган. 
Қизиғи, нафақа барчага бирдек эмас, балки 
синов якунларига кўра олинган баҳога яраша 
тайинланган. Мазкур омил, ўз ўрнида, таъ-
лим тизими ва ёшларнинг билим даражасини 
ривожлантиришда муҳим ўрин тутган.

Улуғбек талабаларнинг таълим олишида 
назарий билимларнинг амалиёт ва кўргаз-
мали қуроллар билан уйғунлашувига катта 
аҳамият қаратганини алоҳида урғулаган бў-
лардик. Масалан, астрономия бўйича амалий 
машғулотлар Самарқанд четидаги расадхо-
нада олиб борилган. У ерда талабалар осмон 
харитаси, астрономик кузатув асбоблари — 
қуёш соати, секстант (осмон жисмлари ба-
ландлигини ўлчайдиган қурилма), устурлоб 

(бурчак ўлчаш асбоби) ва бошқалар билан 
ишлашни ўрганган. 

Улуғбек мадраса фаолияти ва мударрис-
лар ишини доимо назорат қилиб турган, кези 
келганда уларга танбеҳ бериб, панд-насиҳат 
қилган ва маслаҳатини аямаган. Айрим пайт-
ларда эса ўзи ҳам талабаларга математика ва 
астрономия бўйича маърузалар ўқиган. Бутун 
дунёга донғи кетган мадрасада Қозизода Ру-
мий, Лутфий, Саккокий сингари ўз касбининг 
усталари саналмиш машҳур ижодкорлар дарс 
берган. Эронлик истеъдодли математик ва 
астроном Жамшид Кошоний ўз юртини таш-
лаб, Улуғбек яратган илмий марказга ишга 
келган. 

Шунинг учун ҳам ҳар ёқдан талабалар 
Самарқандга интилган. Улар орасида машҳур 
Абдураҳмон Жомий ҳам бўлиб, 1436 йили у 
Ҳиротдан келиб, Қозизода Румийнинг маъру-
заларини тинглагани маълум. 

Улуғбекнинг кишилик, хусусан, илм-
фан тараққиёти олдидаги тенгсиз хизмати 
1424-1429-йиллари Самарқанднинг шимолида 

Обираҳмат ариғи бўйидаги Кўҳак тепалиги 
бағрида қурилган расадхона билан боғлиқдир. 
Унинг қимматини тасаввур қилиш учун ҳатто 
бу борада ўз анъаналарига эга Шарқда ҳам 
бундай ноёб ва мураккаб илмий-амалий қу-
рилма бўлмаганини билиш етарлидир. Ғарб — 
Европани эса айтмаса ҳам бўлади. Ушбу қитъ-
ада осмон жисмларини кузатиш черковлар 
томига чиқиб амалга оширилар эди. Росмана 
расадхона эса Европада бир юз эллик йилдан 
сўнг — 1576 йили қурилган.

Уч қаватли, сирти кошин ва сирли пар-
чинлар билан безатилган Улуғбек расадхо-
наси баландлиги 30 метрдан зиёд бўлиб, 
ўндан ортиқ турли астрономик қурилма ва 
асбоблар ўрнатилган. Улардан энг асосийси 
радиуси 40,2 метрли қўшалоқ ёйдан иборат 
секстантдир. Унинг жанубий бўлаги ер ос-
тида, қолгани эса шимол томонда ердан 30 
метрча юқорида қад кўтарган эди. Секстант 
айланасида бир даража ёй 701,85 миллиметр 
ва бир дақиқа ёй 11,53 миллиметрга тенг бўл-
ган. Мазкур қурилма экватор ва эклиптика 
орасидаги бурчакни ўлчаш, йиллик praecessio 
доимийси, тропик йил давомийлиги ва бошқа 
астрономик доимийликларни аниқлашга им-
кон берган. 

Буюк аждодимизга оламшумул шон-шуҳ-
рат келтирган, астрономия фани учун ўзига 
хос сакраш бўлган илмий натижа унинг ўз ра-
садхонасида олиб борган узоқ йиллик илмий 
изланиш ва кузатишларининг меваси бўл-
миш “Зиж”дир. Улуғбек ушбу асарида ҳиж-
рий, сурёний, юноний, хитой, уйғур, қадимги 
форс йил ҳисоблари, мучаллар, математик ва 
сферик астрономия, синус ва тангес, эклеп-
тика масалалари, Қуёш, Ой, беш сайёра ҳара-
катлари, 1018 та юлдузнинг ўрни ва ҳолатини 
аниқлаб берган. Улуғ аждодимизнинг йил 
узунлиги бўйича ҳисоб-китоби — 365 кун, 6 
соат, 10 дақиқа, 8 сония бугунги илм-фанда 
ўрнатилган кўрсаткичдан атиги 58 сонияга 
кўпроқдир. Ер ўқининг оғиш даражасини 
(23,52˚) барчадан кўра аниқ ўлчаб берган ҳам 
Улуғбекдир. 

Самарқанддаги мадраса ва расадхона ўз 
давригина эмас, балки барча замонлар учун 
ўзига хос илмий марказ намунасидир, десак 
адашмаймиз. Икки юздан ортиқ олим фао-
лият юритган ушбу билим даргоҳи бежиз 
Улуғбек академияси ўлароқ тан олинган эмас.

Бугун илм-фан фидойиси, ноёб истеъдод 
эгаси, ўзбекнинг улуғи ва фахри Улуғбек ту-
ғилган кунга 630 йил тўлди. Ушбу тарихий 
сана биз кенг нишонлаётган Наврўз палла-
сига тўғри келишида ҳам ҳикмат бор, деб 
ишонамиз. Моҳиятида янгиланиш омили 
ётган табиатга уйғун жамиятгина улуғ мар-
раларни кўзлай ва уларни эгаллай олади. Шу 
маънода, янги Ўзбекистонимизда кечаётган 
тарихий жараёнлар бизни, албатта, Учинчи 
уйғониш даврига етаклашига шубҳа йўқ. 
Негаки бизда Улуғбек мероси ва у буюк ва-
кили бўлган темурийлар олтин даврининг 
улкан тажрибаси бор.

